Izi oma lele kpa

Maki
gharu a n'okwukwo

Nhne gbasiri okwukwo ka

Izi oma lele kpa Maki gbaru a n'okwukwo jiri mkpuru
oka ka panizo, “Opanizo izi oma Jizgsi Karaisi, Nnwo
Chiokike.” Maki gesiri nu Jizosi bu badnu ke
noornu ernu ndu-ehni nu nye nwernu rikne. Ikn-
ernema a whuyaru iwhne ny nhne o znirni, nu
rikne megidne renwu Qjo, nu rikne o gharunu ele
badnu mmehie. Jizgsi kwuru ehni a Nnwo ke
Badnuy, nye varu o gweru budnu a nyee ma ¢ dohia
ele badnu hite nu mmehie be.

Maki gbaruy nhne Jizosi mernu karu ikwu-onu
0 kwuru nu nhne o znirni. Q gbaru nhne mati
gbasiri Joni Nye Wy Mini, gwuwu mini a, ny ornurna
Jizosi. O znernu nu ruwhnu kwu nhne gbasiri ele
sno apna Jizosinuy eleirno a. N'ipne-aznu gkwukwo
a, 0 kwuru gbasiri enwu Jizgsi nu olizg n'enwu a.
Nhne zi n'okwukwo ka
Opanizo izi gma (1:1-13)
Ernu Jizosi nu rime Galili (1:14---9:50)
Jizosi znirni nhne rny ernu ndu-ehni nu Judiya
(10:1-52)
Hite nu Galili du Jeruselem (11:1---15:47)
Olizo n'enwu Jizosi (16:1-8)
Jizosi gesiri ehni a, mekwo lahna oligwe (16:9-
20)
Nye gbaru okwukwo ka: Maki

Risinhne o kwno gbha a: O gesinu Jizosi bu Nnwo
Chiokike, hite nu ernu ndu-ehni a.

Ikwu-onu Joni
Nye Wu Mini
(Mat 3:1-12; Luk 3:1-18; Jon 1:19-28)

1 Qpanizo izi gma Jizosi Karaisi, Nnwg Chiokike.
2 Lele kpa Azaya nye owhnurninya gharu a
n'okwukwo, Chiokike karu,

“Bno nsni, le, m neezizne nye izi m nu ruwhnu i,
nye jeemekwata apna i.

3 Akpiri otu badnu ngokpo okwo n'eli-ikpa, naakaa,
‘Anu mekwata apna Nyenwe ai,
anu mee ma apna a snirni asni.” ”

4Joni Nye Wy Mini bu nye wam whuyaru iwhne
n'eli-ikpa ngokpo okwo naakaa ele badnu tuhnasna
mkpoma ma be wu be mini, ma Chiokike gharunu
be mmehie. >Kpakara ele zi nu mgbu Judiya nu eli
Jeruselem whokwnusiri a. Q wu be mini n'Osimini
Jodani, be nookwuhia mmehie be.

6 Joni wogwu iwo rijni akpukpo anohia be kwu
kameli. Ajni 0 snu n'ikwnu bu akpukpo anghia.
Wiri a bu igwurube nyu mono ebeka ghia. 7 Q
nookpo okwo naakaa, “Nye kakwo m rikne vawa
n'aznyu m, nye me kwésile 0 whudnahie eli toma
eriri okoro-ochi a lawyru. 8 M ji m mini wy anu
mini, kovu ny nye wam jeeji Enine Nsg ngowu anu
mini.”

Owuwu mini Jizosi
nu ornurna d
(Mat 3:13---4:11; Luk 3:21,22; 4:1-13)

9 N'ige wam, Jizosi hiri nu Nazareti ke zi

n'eli Galili va, Joni wy a mini ny rime Osimini

Jodani. 10 Ngangam Jizosi hiri nu mini ngowhuya, 0
whnurnu oligwe hne o kpumernu, ¢ whnu Enine
Nso hne o neewhekwasi a lele nduru. 11 Otu akpiri
hiri n'oligwe kaa, “Ji bu Nnwo m me whnurnu
n'anya, nhne i masiri m.”

12Ngangam Enine Nso wam duru a bna eli-ikpa.
13 O zi n'eli-ikpa nri gbochi eno. Ekwensu naarna a
ornurna, ya nu rumu anghia zi. Kovunu ele enine izi
neeznenu a izi.

Jizosi sukwuru ele
noogbu aznu
(Mat4:12-22; Luk 4:14,15; 5:1-11)

14 Nga be yisiri Joni n'ikelu, Jizgsi znernu Galili
neezniizi gma Chiokike gweyaru. 15Q naakaa, “Ige
zulem, eli-eze Chiokike zi ndundu, anu tuhnasna
mKkpoma kweru izi gma.”

16 Nga o znernu nu ngeri Osimini Galili, o whnu
Saimoni nu Anduru nwene a rukna hne be zi
noowu igbo nu rime osimini, kwnornu nu be bu
ele noogbu aznu. 17Jizgsi kanu be, “Anu va sno m
n'azny, mjeeme anu buru ele jookwnuhia ele badnu
lele kpa anu noogbu azny.” 18 Ngangam be sigbasi
igbo be, sno a.

190 zne nu ruwhnu mati, ¢ whnu Jemisi nnwo
Zebidi nu Joni nwene a rukna zi n'ogbo berere,
neemekwata igbo be. 20 O sukwu be, ngangam be

gharu Zebidi nda be n'ggbo, ya nu ele be gnornu
ernu, SNOrnu a.

Jizosi chihalaru
renwu Qjo
(Luk 4:31-37)

21Be nu Jizosi zne n'eli-ohna Kapanom bna n'oro
ogbako ele Ju n'Obochi Ozukwa Inwe neezni nhne.
22 Nhne o neezni duru be ehni, kwnornu nu o
znirni nhne lele nye nwernu rikne, ¢ buo lele ele
zniiwu ele Ju.

23 Otu nwerukna renwu Qjo nwugwu bnanyarnu
nu rime oro Qgbako be, siwama, 24 “Kini bu nhne ai
nu ji nwekogwu, Jizosi nye Nazareti? I varu ma i
gbumekwo ai? M maam nye i by, i bu nye nso ke
Chiokike.”

25 Jizosi bigboru a, kaa, “Kpusnime onu i, hi nu
rime a whuya.”

26 Renwu Qjo wam dosiri a rikne. O gweru okne
nkoli si okokoba, hi ny rime a whuya. 27 O duru
kpakara be ehni ke mernu be bete neesikwarita ehni
be, “Kabukini? O bu o zninhneikne sa? O nwernu
rikne ke o ji ngotunu renwu Qjo gka, be bnotenu a
nsni.”

28 Be tnusi otnutnu a nu kpakara eli Galili.

Jizosi gworu ele nriria
(Mat 8:14-17; Luk 4:38-41)

29 Nga Jizosi hiri n'gro ggbako ele Ju wam whuya,
ya nu Jemisi nu Joni, be bna n'oro Saimoni nu
Anduru. 30Ige wam nne nnwerne Saimoni dnanyi
naaria ehni orne bekwnu, ngangam be kanu Jizosi
nhne gbasiri nwerinya wam. 31 O znekwnusi a, jiri
a n'aka, dolizo a olu. Ngangam ehni orne bekwnu
wam sigbasi a, 0 bete neeznenu be izi.

32 N'ogbednachi, nga ehnam dnarny, be
kwuyanu Jizosi kpakara ele nriria, nu ele renwu
0jo nwugwu. 33 Kpakara ele zi n'eli wam gbakoru
n'onu-mgbo neelekiri. 34 Q gworu agida ele nriria

zi 0do n'gdo, @ chimarnu agida renwu gjo. O kweéle
renwu Qjo kwu gka, kwnornu nu be magwu nye o
bu.

Jizosi znirni izi oma
nu Galili
(Luk 4:42-44)

35 N'onu 0sisi, nga chi ydobochnage, o lizo zne
hne koru owu, neekpe okpukpe. 36 Saimoni nu ele
ya nu be zi noopio a. 37 Nga be piohiaru a, be kanu
a, “Kpakara ele badnu noopio i.”

38 Kovu Jizosi kanu be, “A jeezne n'eli ele ke
berere ma m zni m be izi gma, kwnornu ka bu
nhne me kwnornu va.”

390 zne nu rime kpakara gro ggbako ele Ju zi nu

kpakara Galili neezni izi oma, chihala masi renwu
Qjo.

Jizosi gworu nye nchnichna
(Mat 8:1-4; Luk 5:12-16)

40 Otu nye naaria nchnichna vakwnusiri a, riasno
a, ghunu a mpnerne ochi, kaa, “O burunuipioru, i
nwernu rikne mee m ziri richna.”

41 Jizgsi donu a obirizi, dgsnima aka a, kpatu a,
kaa, “M piorum, ziri richna.” 42 Ngangam be gworu
a nchnichna wam, 0 ziri richna.

43Jizosi doru a aka nu nsni k'agida chihala a. 44 Q
kanu a, “O za nye obula i kany, kovu la, gweru
ehni 1 gesi nye okwa ariohna, gweru masi nhne
Mozizi nyernu n'iwu kwa ariohna ma ¢ buru nhne
akebne nyee be nu i zi richna.” 45 Kovu ¢ whogaru
bete nootnunu ele badny, neewheke oka wam, ke
kpahiaru nu Jizgsi nwéma rikne berere ¢ bna nu
rime eli-ghna hne ele badnu joowhnu a, kovu o

znernu hne koru owu, ele badnu neehi penupe
obula naavakwnusi a.

2

Jizosi gworu nye ehni a

donwurnu 0donwu
(Mat 9:1-8; Luk 5:17-26)

1 Nga Jizosi lahnarnu n'eli Kapanom, kpa gbochi
ele nu ele whemernu, agida ele badnu nurnu nu ¢
zi n'oro. 2 Agida ele badnu varu jipiya kpa o zima
oghere zi, ma n'onu- mgbo 0 zi masi nookwunu
be ikwu-gnu Chiokike. 3 Be vakwnusi a, vuyanu
a otu nye ngeri ehni a donwurnu Qdonwu, badnu
eno vu a. *Nga be nwée rikne du a ehni kwnornu
nu agida ele badnu wam, be koma olu oro hne ¢
zi. Nga be dokamarnu a, be vudna gkpata ke nye
ngeri ehni a wam donwurnu 9donwu danyi. > Nga
Jizosi whnurnu gkwnata ovu be, ¢ kanu nye wam
ngeri ehni a nwurnu onwu, “Nnwo m, be gbarunam
ji kpakara mmehie i.”

6 Kovu nu agwna ele zni iwu ele Ju dazi eli pii, zi
neesikwa nu mkpoma be, 7 “Kini mernu nwerukna
ka jiri kwu gka kpa? O kwululem Chiokike. Ndaa
nye nwernu rikne ¢ gharu mmehie hne ¢ buo
Chiokike kpoi?”

8 Ngangam, Jizosi mahiaru nyu rime enine a nu
be zi naari gka wam nu rime mkpoma be, ¢ sikwa
be, “Kini kpahiaru anu naari oriri ka nu mkpoma
anu? 9 Ndaa ke zi ewheke, 0 kanu nye ngeri
ehni a donwurnu gdonwu, ‘Be gbarunam ji kpakara
mmehie i,” mobu 0 kaa, ‘Lizo, chiri etere i, zne
izne.’ 10 M pioru m any mahia nu Nnwo ke Badnu
nwernu rikne n'owa ¢ gharu mmebhie.” Jizosi kanu



Maki 2:11 vii Maki 2:19

nye wam ngeri ehni a dgnwurnu gdonwu, 11 “M ka m
ji, 1izo, chiri etere i, la oro 1.”

12 Ngangam, o lizg, chiri etere a, whoga nu
ruwhnu kpakara be, o du kpakara be ehni, be
znarni Chiokike, naakaa, “A whnulele nhne nu
kpa.”

Jizosi sukwuru Livai
(Mat 9:9-13; Luk 5:27-32)

13 Jizosi whoga kwno berere nu ngeri Osimini
Galili, agida ele badnu vakwnusiri a. O bete neezni
be nhne. 14 Nga o neewhe, 0 whnu Livai nnwo
Alifayosi, hne ¢ dazi n'gro ntu. Q kanu a, “Sno m.”
O lizo snornu a.

15 Q0 du nga Jizosi dazi neeri wiri n'gro Livali,
agida ele ona ntyu nu ele mmehie snornu Jizgsi nu
ele sno apna a neeri wiri. Ige wam, ele sno a zi
agida. 16 Nga ele zni iwu ele Ju ele bu ele Farisi
whnurnu nu ele mmehie nu ele gna ntu sno a neeri
wiri, be sikwa ele sno apna a, “Kini mernu o noosno
ele ona ntu nu ele mmehie neeri wiri?”

17Nga Jizgsi nurnu a, g kanuy be, “Mkpa dibia ziko
naakpa ele ehni buru gma, okwolem ele nriria. M
vage m 0 sukwu ele gma, okwolem ele mmehie.”

Ajiji gbasiri ovu onu
(Mat 9:14-17; Luk 5:33-39)

18 O du nga ele sno Joni nu ele Farisi noovu onu,
agwna ele badnu vakwnusi Jizgsi sikwa a, “Kini
mernu ele sno Joni nu ele sno ele Farisi noovu gnu,
kovu ele sno apna i zd noovu onu.”

197izosi saru be, “Ele varu hne be ngolunnwerne
ikne be joovu onu hne nyerukna wam ngolu
nnwerne ikne nuy be zi? Kpakara ige ke be nu nye

noolu nnwerne ikne zi, be jéovu onu. 20 Kgvu gbochi
vawa nga be jaanahoru be nye ngolu nnwerne
ikne. Obochi wam be joovu gnu.

21 “0 za nye jeegweru mkpekele ikpe ikne
dnusni n'iwo Qknani. O mene kpam, iwo ke
ikne joodokahala nhne n'ehni ke gknani. Q joodoka
ke kakwo agida. 22 Q zi masi nye jeegweru
manya ikne gbasi n'olori akpukpo gknani. O mene
kpam, manya wam jaaghawama, manya nu olori
akpukpo whume etekne. Kovu be gbasi manya
ikne n'olori akpukpo ikne.”

Ajiji gbasiri
Obochi Ozukwa Inwe
(Mat 12:1-8; Luk 6:1-5)

23 0 du n'otu Qbochi Ozukwa Inwe, Jizgsi nu ele
sno apna a naagawhe n'esilawuru ekwu ikpa. Ele
sno apna a bete 0 gho ikpa kpa be znezne. 24 Ele
Farisi kanu a, “Le, kini mernu be neeme nhne
kweésile 0 mee n'Qbochi Ozukwa Inwe?”

25 Jizosi saru be, “Anu gwnuna nhne Devidi
mernu nga 9 zi nu mmekpehni, nga wiri gwnurnu
a, ya nu ele snogwu a? 26 O bnaznernu n'gro nso
Chiokike, nga Abiata bu nye risi ariohna, o ri bredi
be bitaru nu ruwhnu Chiokike ke kwésile n'iwu o
ri, okwolem ele okwa ariohna bu ele kwesiri n'iwu
oria, o nyee masi ele ny ya snogwu.”

27 Q kanu be, “Chiokike mernu Obochi Ozukwa
Inwe kwnornu badny, be méne badnu kwnornu
Obochi Ozukwa Inwe. 28 Q nhne kpahiaru Nnwo
ke Badnu jiri buru masi Nyenwe Obochi Ozukwa
Inwe.”

3

Nyerukna aka
donwurnu odonwu
(Mat 12:9-14; Luk 6:6-11)

17izosi bna kwno berere n'oro ggbako ele Ju, otu
nwerukna aka donwurnu gdonwu zi pii. 2 Ele Farisi
Zi neese a, ma 0 joogwo a n'Obochi Ozukwa Inwe,
ma be bno a nhne. 3 Q kanu nyerukna wam aka
a donwurnu Qodonwu, “Lizg, gwuzoru nu ruwhnu
kpakara ele badnu.” 4 Q sikwa be, “O buru oma
n'iwu o mee nhne oma, mobu 0 mee nhne bio oma
n'Obochi Ozukwa Inwe? O znohia budnu mobu o
gbu ogbu?”

Kovu be nyasimernu bidim. 5 Nga o lekparu
anya ngaramanga o we ehni, 0 nwe ovu Qjo
kwnornu nu mkpoma gjo be. O kanu nyerukna
wam, “Dosnima aka i.” O dosnima aka a, aka a buru
oma lele kpa ¢ zi nu mbom. 6 Ele Farisi whoga,
ngangam be nu ele dagwunu Erodu zne ghagidne
a iznuznu, kpa be joogbu a.

Agida ele badnu

snornu Jizosi

7Jizosi nu ele sno apna a whogaru zne ngeri Os-
imini Galili. Agida ele badnu hi n'eli Galili snornu
a, ma ele hi nu Judiya,  ma ele hi n'eli Jeruselem,
nu eli Idumiya, ma n'gbosi ehnam ke Osimini Jodani
nu ghurughburu Taya nu Saidoni, vakwnusiri Jizosi
nga be nurnu kpakara nhne o mernu. ° Q kanu
ele sno apna a be mee kpa otu ogbo mati jaaziri
a ndundu kwnornu agida ele badnu wam, ¢ zi be
kpagbu a. 10Ige wam, Jizosi gwoQru agida ele nriria,
ke kpahiaru agida ele nriria 9jo zi gdo n'odo ngokpu

n'ehni a ma be kpatu a aka. 11 Nga gbula ele renwu
0jo whnurnu a, be dna n'eli nu ruwhnu a, siwama,
kaa, “Jiwa bu Nnwo Chiokike.”

12 Tizosi do be aka nu nsni be méko ele badnu
mahia nye ¢ bu.

Jizosi horuru nrinu
badnu lawuru ele izi

(Mat 10:1-4; Luk 6:12-16)

137izgsi pnezne n'olu rugwu, sukwu ele o pioru.
Be znekwnusi a. 14 Q horu ele rukna nri nu ebo ma
ya nu be daziri, kwu be ele izi, ma o zihala be zne
kpo okwo izi oma, 15 0 nyernu be rikne ¢ chihala
renwu OJO

16 Ka bu nri nu badnu lawyru wam 0 horuru,
Saimoni, nye Jizosi jiri rewhna Pita, 17 nu Jemisi
nnwo Zebidi, nu Joni nwene Jemisi, 0 ji kwno be
rewhna Banajisi, ke bu rumu eghe oligwe, 18 nu
Anduru, nu Filipu, nu Batolomi, nu Matiyu, nu
Tomosi, nu Jemisi nnwo Alifayosi, nu Tadiyosi nu
Saimoni nye zi n'esilawuyru ele noonwu bekwnu nu
mkpoma, 19 nu Judasi Isikarioti, nye reru a.

Jizosi nu Belizibolu
(Mat 12:22-32; Luk 11:14-23; 12:10)

20 Jizosi bna n'otu gro, agida ele badnu jipiya
kwno berere, ke kpayaru o nwée oghere ri wiri.
21 Nga rumu nne a nurnu a, be whoga ma be
nwugwu a, kwnornu nu be kary, “Mkpoma a zule
ozu.”

22 Agwna ele zni iwu ele Ju hiri nuy Jeruselem va,
kaa, “O nwernu Belizibolu, 0 ji rikne nye risi renwu
0jo naachihala renwu Qjo.”

23 Jizgsi sukwukota be, tnunu be elulu zi odo
n'odo, “Setani ¢ jaachihalali Setani? 24 Q buru
nu eli-eze kewama megidne ehni a, eli-eze wam
jéogwuzoli. 25 Q buru masi nu ezi-nu-oro kewama
megidne ehni a, ezi-ny-gro wam joogwuzoli. 26 Q
buru masi nu Setani lizoru megidne ehni a, ke-
wama, 0 joogwuzoli, enwu a valem.

27“Q za nye jaabnali n'oro nye dikne, naahoru a
kpakara nhne a, 0 byuru nu o béle gsno kne dikne
wam eriri. Ige wam o jeenwe rikne naahoru a
nhne zin'gro a.

28 “Owe! M naakanu anu ezi oka, Chiokike
jaagbarunu rumu badnu kpakara aruru-eli be
ruru nu oka Qjo be nookwu, 29 Kovu nye gbula
ke kwuru kwugidne Enine Nso jéenwe Qgbarunu
tim tom. Kwnornu nu nye wam rulam aruru-eli
nweée Qogbarunu gkwnukokwnu.” 30 Jizgsi kwuru ka
kwnornu nuy be naakaa nu o nwernu renwu gjo.

Nne Jizosi nu rumu nne a
(Mat 12:46-50; Luk 8:19-21)

31 Nne Jizosi nu rumu nne a varuy, be gwuzoru
n'ederezi, ziznenu a izi, noosukwu a. 32 Agida ele
badnu wam zi a gburughuru kanu a, “Le,nneinu
rumu nne i zi n'ederezi noopio i.”

33 Jizosi sikwaru be, “Nyele bu nne m nu rumu
nne m?” 34 0 lehnata anya ele dazi a gburugburu,
kanu be, “Anu le nne m ny rumu nne m. 35 Nye
obula ke neeme nhne Chiokike noopio, nye wam
bu nwene m rukna nu nwene m rinya ny nne m.”

4

Elulu nye ogha mkpuru
(Mat 13:1-9; Luk 8:4-6)

1Jizosi panizo neezni kwno nhne nuy ngeri osi-
mini. Agida ele badnu jihiaru hne o zi, ke kpayaru
0 bnazne n'ogbo, daziri eli. Kpakara ighudu badnu
wam gwuzoru nu mkpomkpo eli. 2 O ji elulu
neezni be agida nhne zi gdo n'odo. Nu nhne o
neezni, o kaa,

3 “Anu bnote nsni, otu nye ernu ekwu znernu
agha mkpuru. 40 du nga o0 naagha mkpuru, ag-
wna mkpuru dnarny nu ngeri apna. Rumu gnunu
tuturu be ta. 5 Agwna mkpuru dnarnu n'eli rugwu
hne be nwée agida rizna, ngangam mkpuru wam
fuhiaru, kwnornu nu be nwée agida rizna. 6 Kovu
nga ehnam wasiri, be chnanwy, kwnornu nu be
nwée egwnugwnu. 7/ Agwna mkpuru berere dnarnu
n'esilawuyru igwnu, igwnu wam sohia, kpagbu a, 0
minyage mkpuru. 8 Agwna mkpuruberere dnarnu
n'eli buru oma, fuhia, nooso, naaba, mihia nri
mKkpuru eto, berere nriisunu, berere otu riwhu.”

90 kanu be, “Nye nwernu nsni o ji 0 nu nhne, o
nurnu.”

Nhne o kwno tnu elulu
(Mat 13:10-17; Luk 8:9,10)

10 Nga Jizosi nu ele sno apna a nri nu badnuy
lawuyru wam zi, nu agwna ele berere, be sikwaru
a nhne ghasiri agida elulu. 11 Q kanu be, “Be
mernu any mahia nhne tugwaru otugwa ke eli-
eze Chiokike, kovu ele zi n'ederezi, be naakanu be
kpakara nhne n'elulu, 12 ma
‘Be neele anya kpoi, gharu ¢ whnuy,

noonu nu nsni, gharu ¢ ghohia,
0 zi be tyuhnasna mkpoma hne Chiokike zi,
nwehia ggbaru.’ ”

Risi elulu nye

0gha mkpuru wam
(Mat 13:18-23; Luk 8:11-15)

137izosi sikwa be, “Anu ghohiage elulu ka? Ndaa
kpa anu jeeji ghohia kpakara elulu? 14 Nye ernu
ekwu naagha mkpuru ghasiri ikwu-gnu Chiokike.
15 Mkpuru ele ke dnarny nu ngeri apna nu lele
ele ke nurnu ikwu-onu wam, kovu nga be nurnu
a, ngangam Ekwensu varu gweme oka wam nu
mkpoma. 16 Mkpuru ke be ghasiri nu hne rugwu
zi nu lele ele ke nurnu ikwu-gnu wam, ngangam
be gweru snarnima gweru a. 17 Kovu nu be
nwée egwnugwnu, be dazi ige mati, omekwo,
nga mmekpehni mgbu awhnywhnu varu kwnornu
nu ikwu-gnu wam, ngangam be dnahnala aznu.
18 Mkpuru ke be ghasiri n'esilawyru igwnu nu lele
ele ke nurnu ikwu-gnu wam, 19 kovu mmekpehni
ke owa ka, nu aghigho 0 whnu ekwnu n'anya, nu
nkoli ke nhne berere, bnanyarny, kpagbu ikwu-
onu wam. O gho nhne mina mkpuru. 20 Mkpuru
ke be ghasiri n'eli buru gma nu lele ele ke nurnu
ikwu-gnu wam, be narnu a, 0 mipiya nri mkpuru
eto, berere nriisunu, berere otu riwhu.”

Elulu tonji n'olu ikpechi
(Luk 8:16-18)
21Jizosi kanu be, “Anu neegweya tonji bita a nu
mKkpururu nkita, mgbu nu mkpururu okpata? O
buo n'olu nhne be bita tonji? 22 Kwnornu nu 0
za nhne be bigwaru abigwa, ke be jéeme 9 whuya

iwhne, be jookpume kpakara nhne be kpusnirni
okpusni. 23 Q buru nu nye nwernu nsni o ji 0 nu
nhne, 0 nurnu.”

24 0 kanu be, “Anu bnote nsni nkari nkari nhne
anu noonu. Nhne anuy jiri tunu nye berere bu nhne
be jeeji tunu any, be jeenye anu karukwo. 25 Nye
nwernu nhne bu nye be jeenye, nye nwée, be
jaanahoru a, 0 bubedi ke o nwernu.”

Elulu mkpuru nooso 0so

26 Jizosi kaa, “Eli-eze Chiokike nu lele nga badnu
kpasiri mkpuru n'eli. 27 O zni anyarna n'abali
tnenya n'iwhnehnie, mkpuru wam fuhia, nooso,
nye wam maa kpa o ji neeme kpam. 28 Eli nu
nsnunu a neeme isisi nooso, naamihia mkpuru
ke mbom, o fuhia, omekwo igwugwere, omekwo
ikpa karu aka ke hi n'igwugwere. 29 Kovu nga ikpa
wam kary, ngangam, o gweru ama bete o gbu ikpa
kwnornu n'ige o gwe nhne n'ekwu dulam.”

Mkpuru mositadi
(Mat 13:31,32,34; Luk 13:18,19)

30 Jizosi kaa, “A jeeji kini gbu esni eli-eze
Chiokike? Mobu ndaa kpa a jeeji nootnu elulu
a? 310 nu lele mkpuru isisi be kwu mositadi, ke,
nga be kpasiri a n'eli, 0 bu mkpuru isisi zi mati
kakwo kpakara mkpuru n'owa. 32 Kovu nga be
kpasiri a, o sohia buru nhne kakwo kpakara nhne
be kpasiri n'eli, wahia agida nkala hna ezi, ke
mernu Qnunu nQornu alikwu nu mkpururu idno a.”

33 Jizosi jiri agida elulu ny kpa nookwunu be
ikwu-gnu Chiokike, lele kpa be joonuli. 34 O
kwugene be ikwu-gnu hne o jile elulu. Kovu nga

ya nu ele sno apna a kpoi daziri, 0 kowanu be risi
kpakara elulu ka.

Jizosi bigboru

ruwhere osimini
(Mat 8:23-27; Luk 8:22-25)

35 Q0 duru n'ogbednachi, ¢ kanu ele sno apna
a, “Ngwa ma a whe aka osimini kiyari.” 36 Nga
be whogaru n'ighudu badnu wam, be bnakwnusi
Jizosi n'ogbo ke ¢ zi, be nu ya snornu. Qgbo ele
ke berere sno be. 37 Okne abaka-mini lizo, mini
noowubna nu rime ggbo wam, ke kpahiaru mini
jihia n'ogbo wam. 38 Kovu nu Jizosi zi n'aznuy ggbo
neezni anyarna n'olu nhne oche-risi. Be kpat-
nenya a, kanu a, “Nye-zni-nhne, ¢ gbhasila i nu a
noowhu sa?”

390 tnenya, bigho ruwhere, kanu okne osimini,
“Udno! Daziribii.” Ruwhere whebiri, ghna dna bii.
40Tizosi kanu be, “Kini mernu anu ngotu ogwnu? Q
bu ny anu nwée gkwnata mkpoma sa?”

41 Be turu ogwnu k'agida, be neesikwarita ehni be,
“Nye ka bu nyele? Ke ruwhere nu okne osimini
noobnotenu nsni?”

)

Jizosi gworu nye
renwu Qjo NWugwu

(Mat 8:28-34; Luk 8:26-39)
1TJizosi nu ele sno apna a vadu ngeri Osimini
Galili kiyari, n'eli ele Gerasa. 2 Nga o hiri n'ogbo
whuya, otu nyerukna renwu Qjo nwugwu hiri nu
hne be li iznu kwnusi a. 30 wu nu hne be li iznu,
0 zima nye nwernu rikne tu a ijigha, 4 kwnornu
nu be tusilam a ijigha nu nhne ikelu agida ige, o

ghajikwo ijigba, lijikwo nhne ikelu be tugwu a. Q
zima nye nwernu rikne mee anya dno a. 5 Ige
obula, abalinuiwhnehnie 0 zinu hne be liiznu ma
n'olu rugwu, neesi okokoba, gweru akaworugwu
buko noodowa ehni a ehni.

6 Kovu nga 0 whnurnu Jizosi nu hne zi ikere,
0 gha eso, kponu a risi eli. 7 O gweru okne
nkoli si okokoba, naakaa, “Kini bu nhne me nu ji
nwekogwu, Jizgsi Nnwo ke Chiokike Kakwo Nhne
Dum Olu?” 8 Ka bu kwnornu nu Jizosi kannu a, “Hi
nu rime a whuya, ji renwu Qjo.”

97izosi sikwa a, “Kini bu rewhna i?”

O kaa, “Rewhna m bu Lijoni, kwnornu nu a zi
agida.” 10 Q riasnosi Jizosi rikne ¢ chihala be n'eli
wam.

11 Kovu agida ezni zi piam naata wiri nu ngeri
rugwu zi ndundu. 12Kpakara renwu 0jo wam riasno
Jizosi, kaa, “Zizne ai nu rime ezni ma a bna nu
rime be.” 13 Jizosi kweru be, kpakara renwu gjo
wam whuyaru zne bna nurime ezni wam, kpakara
rumu anghia wam, ke duru pokwu lawuru, ghad-
narnu nungwulangwu ngeri mini, rinwuy nu rime
mini.

14 Ele nooznu be ghawhuru, tnusi a n'eli-ohna
ma nu rime ekwu. Be va whnu nhne mernu.
15 Be vakwnusi Jizgsi, whnu nye wam agida renwu
0jo nwugwu nu mbom, hne ¢ dazi eli, woru iwo,
mkpoma a zumasiri ozu, be tu ogwnu. 16 Ele
whnurnu a thnyurnu nhne mernu nye wam renwu gjo
nwugwu nu odokwnu ezni wam.

17Be bete ariasno Jizgsi 0 whoga nu ngeri eli be.

18 Nga 0 naabna nu rime ggbo, nye wam renwu
0jo nwugwu nu mbom riasno a ma o snornu a la.

19 Jizgsi kwéle. Kovu ¢ kanuy a “La n'oro i, lak-
wnusi ele ke i, tnusinu be kpakara nhne Nyenwe
ai mennu, nu kpa ¢ donnu i obirizi.”

20 Nwerukna wam la, panizo ngotnu nu rime
Dekapolisi nhne Jizgsi mennu a, o duru kpakara
ele badnu ehni.

Nnwo rinya matj nu
nwerinya ntu gvnarna
(Mat 9:18-26; Luk 8:40-56)

21 Nga Jizosi lahnarnu aznu bna n'ogbo du nu
aznu osimini Kiyari, agida ele badnu jihiaru ny hne
0 zi. O daziri nu ngeri osimini. 22 Otu nu rime ele
risi gro Qgbako ele Ju, nye rewhna a bu Jariosi, varu,
nga o whnurnu Jizosi, 0 dna n'eli n'gchi a, 23 riasno
a, kaa, “Nnwo m rinya mati zi n'gnu enwu, va S0sS0
tukwasi a aka i lawuru ma i dohia a, 9 ziri budnu.”

24 Jizosi snornu a zne. Agida badnu snornu a
naakpagbu a.

25 Otu nyerinya ke naarija ntu Qvnarna nri nu
awha lawuru sno nu ighudu ele badnu wam, 26 ke
whnurnu agida awhnuwhnu n'aka agida ele dibia,
tuwhukwo kpakara nhne o nwernu, kovu ¢ bndna
mbnarna ¢bula, 0 joru byjo ke agida. 27 Nga o nurnu
nhne gbasiri Jizgsi, 0 va n'aznu a n'igbudu badnu
wam, kpatu iwo a aka, 28 kwnornu nu 0 kary, “O
burume kpatu iwo a aka kpoi, o jeeme ehni burum
Oma.”

29 Ngangam oQvnarna a ghabiri, o metu a n'ehni
nu be gwolam a nriria gjo wam. 30 Ngangam Jizosi
mahiaru nu rikne hilem n'ehni a whoga. O tuhnasna
n'igbudu badnu wam sikwa, “Nyele kpaturu iwo m
aka?”

31 Ele sno apna a kanu a, “I whnurnu ighudu
badnu naadnagidne i, i naakaa, ‘Nyele kpaturu m
aka? ”

320 le anya gburugburu ma 0 joowhnu nye ke
mernu nhne ka. 33 Nwerinya wam, kpa ¢ mahiaru
nhne mernu a, 0 yahna n'ogwnu naama a ririri,
dna n'eli n'ochi a, kowanu a kpakara ezi oka zi a.
34Jizosi kanuy a, “Nnwo m rinya, gkwnata mkpoma i
znohialam ji, la ny udno, nririaila.”

35 Nga Jizosi kpu oka n'onu, ele hi n'oro nye risi
oro Qgbako ele Ju wam va, naakaa, “Nnwo 1 rinya
nwunam. Ndaa ke i naakpaknata Nye-zni-nhne
ehni?”

36 Jizosi bndge nsni nu nhne be nookwu, ¢ kanu
nye risi gro ggbako ele Ju wam, “I tuko ogwnu,
kweru kpoi.” 370 kwéle nye gbula snornu a zne, ok-
wolem Pita, nu Jemisi nu Joni nwene Jemisi. 3 Nga
be vaduru n'gro nye risi gro ggbako ele Ju wam, 0
whnurnu mkpakpo, nu agida ele naakwna ekwna,
neesi okokoba. 39 Nga o bnaznernu, ¢ sikwa be
“Ndaa nhne anu naakpakponu, naakwna? Nnwo
rinya ka nwuna onwu, kovu 0 zi n'anyarna.”

40 Be muy a rumu. Nga ¢ chihalaru kpakara be,
o kwuru nda watakiri wam nu nne a nu ele nu
ya sno bna nu hne watakiri wam dnanyi. 41 0Q
nwugwuru watakiri wam n'aka, kanu a, “Talita
kumi,” ke by, “Nnwo rinya mati, m ka m ji, 1izo.”

42Ngangam, nnwo rinya mati wam lizo, neezne
izne (o gbaru nri nu awha lawuru). O duru be ehni
k'agida. 43Jizosi do be aka nunsni ¢ ziko nye mahia
nhne mernu. Q kaa masi be nyee a nhne o ri.

6

Be juru Jizosi nu Nazareti
(Mat 13:53-58; Luk 4:15-30)
17izosi hi hnam whoga, va n'eli a, ele sno apna a
snornu a. 20 du n'Obochi Ozukwa Inwe, ¢ panizo
0 zni nhne n'gro ggbako ele Ju. Nga be nurnu nhne
0 neezni, o duru be ehni, be neesikwa, “Ndaa hne
nwerukna ka nwehiaru kpakara nhne ka? Kini bu
akoniche ke be nyernu a. Ndaa kpa o ji ngornu
kpakara ernu ndu-ehni ka? 3 Ka ¢ budo nye gkwa-
nka wam, nnwo Meri, nu nwene Jemisi nu Josefu,
nu Judasi, nu Saimoni? Q budo rumu nne a rinya zi
n'esilawuyru ai hna?” Be we ovu ehni megidne a.
4Jizosi kanu be, “Okwolem nu eli ke a nu ezi-
nu-oro a, ma nu esilawuru ele ke a, bu hne nye
owhnurninya nwée Qsobisinu.”
5 Q rnulige ernu ndu-ehni n'eli ki, okwolem nu o
bikwasiri ele nriria ele nu ele aka, me ehni siri be
rikne. 6 Okwe ekwe be duru a ehni.

Jizosi zihalaru ele izi a
nrinu ebo
(Mat 10:5-15; Luk 9:1-5)

Jizosi zne nu rime eli-ohna zi ichne ichne zi be
ndundu, neezni nhne. 7 O sukwu ele izi nri nu
ebo wam, panizo neezihala be ebo ebo, nyee masi
be rikne nu hne renwu gjo zi. & O nyee be iwu be
jiko nhne obula n'izne be, okwolem mkpara, be
jiko nhne oriri, mobu rekpa, mobu iwai nu rekpa
iwo be. 9 Q karu be woru okoro-ochi, be wéko iwo
lawuru. 10 Q kanu be, “Anu dazigidne n'gro gbula
anyjaabna, tem anu whogan'eliwam. 11 Hne gbula
be nadbnanyana anu mobu bndne nsni n'ikwu-gnu

any, anu joowhoga pii, lisnama rizna ke zin'gchi anuy,
ma 0 buru nhne akebne megidne be.”

12 Be whoga nookwunu ele badny ikwu-gnu
Chiokike, be tuhnasna mkpoma. 13 Be chihalaru
agida renwu Qjo, tesi masi agida ele naaria aria
mono, me ehni siri be rikne.

Enwu Joni Nye Wu Mini
(Mat 14:1-12; Luk 9:7-9)

14Eze Erodu nurnu a, kwnornu nu rewhna Jizosi
wholam iwhne. Agwna badnu naakaa nu Joni
Nye Wu Mini hilem n'enwu lizg, 0 bu nhne mernu
kpakara rikne ka ji ngornu ernu ndu-ehni nu rime
a. 15Ele berere kary, “O bu Elaija.”

Ele berere kaa, “O bu nye gwhnurninya, lele otu
nu rime ele gwhnurninya ghaka.”

16 Kovu Erodu nurnu a, 0 kaa, “O bu Joni Nye Wu
Mini, nye me biri risi, o lizolam.” 17 Erodu karu
nu mbom be nwudne Joni, kne a eriri n'oro ikelu
kwnornu nu Erodiasi nnwerne Filipu nwene a,
nye 0 luru. 18 Joni kannu Erodu, “O buio gma n'iwu
olu nnwerne nwene i.”

19 Erodiasi beteru o vunu Joni irno nu mkpoma,
0 pioru o ghu a, kgvu ny o nwée rikne, 20 kwnornu
nu Erodu turu ogwnu Joni. Q mahiaru nu ¢ bu nye
mee mma nuy nye zinso, 0 bikwata a nkari. Ige gbula
0 nurnu ikwu-gnu a, Qriri jihia mkpoma, kovunu o ji
snarnima nurnu ikwu-onu a.

21N'ipne-azny, oghere whuyanu Erodiasi. Erodu
siri wiri o chenwanya gmumu a. O sukwu ele nu
ya sno neechi, nu ele risi ogwnu nu ele risi eli Galili.
22 Nga nnwo rinya Erodiasi bnanyarnu tne eri
soru Erodu nu ele nu ya zi n'onu k'agida, eze kanu

woknornokno wam, “Rio m nhne gbula masiri i, m
jeenye 1i.” 23 0 kweru a mkwna kwesi a rikne, kaa,
“Nhne gbula i rioru m, m jeenye i, 0 bubedi o keme
eli-eze m ebo.”

24Q whoga sikwa nne a, “Kini bu nhne me joorio?”

0O kanu a, “Risi Joni Nye Wu Mini.”

25 Nnwo rinya wam gha eso kwnusi eze, kanu
a, “M choru m 1 nyee m risi Joni Nye Wy Mini
n'agbugba Kitna.”

26 Ehni nwurnu eze, kovu kwnornu mkwna wam
0 kweru nu ele ya nu be dazi neeri wiri, 90 masila
a 0 la aznu nu mkwna o kweru a. 27 Ngangam, o
zihala nye gbu badny, nyee a iwu o bihia risi Joni.
O zne bihia risi Joni n'gro ikelu. 28 O vuya risi a
n'agbygba, nyee a nnwo rinya wam, nnwg rinya
wam nyee a nne a. 29 Nga ele sno apna Joni nurnu
a, be va vuru iznu a lite.

Jizosi nyernu pokwu
badnu isne wiri
(Mat 14:13-21; Luk 9:10-17; Jon 6:1-14)

30 Ele izi Jizosi hiebnanyarnu hne Jizosi zi, be
tnusinu a kpakara nhne be mernu nu kpakara
nhne be znirni ele badny. 3! Kwnornu nu agida
ele badnu naava, naala, oghere o ri wiri zila, Jizosi
kanu be, “Anu va ichne nu hne koru owu, zukwaru
inwe.” 32Be nu nsnunu be bna n'ogbo zne hne koru

owu.

33 Agida badnu whnurnu nga be neezne. Be
mahiaru be, be hi nu kpakara eli-ohna gweru ochi
gbako nu pii, beru be gsno du. 3¢ Nga Jizosi whuyaru
n'ggbo, 0 whnu ighudu ele badny, ¢ donu be ob-
irizi, kwnornu nu be nu lele atnurnu nwée nye
nooznu be. Q panizo neezni agida nhne. 35 Nga

obochi znemirnu, ele sno apna a vakwnusi a, kaa,
“Hna kogwu owu, obochi zneminem. 36 Zihala ele
kama be zne nurime ekwumanurime eli-ohna zne
zuru nhne oriri.”

37 Kovu Jizosi kanuy be, “Anu nyee be nhne be
jeeri.”

Be sikwa a, “A jeezne zuya bredi riwhu mkpuru
iwai lawuru, nyega be, ma be ri?”

38 O sikwa be, “Anu nwernu ike bredi ele? Zne

lekasi.” _ .
Nga be mahiaru, be kaa, “Ike bredi isne, nu aznu

lawuru.”

39 Jizosi kanu be mee kpakara be daziri eli nu
mkpuru nu mkpuru n'olu achara budnu. 49 Be
daziri eli nu mkpuru nu mkpuru, ele otu riwhu nu
ele nri isne. 41 Jizgsi gweru ike bredi isne wam nu
aznu lawuru wam, le anya n'oligwe, tu mmamma,
nyawama ike bredi isne wam, nyee ele sno apna
a ma be nyee ele wam. O keme aznu lawuru
wam n'esilawuru kpakara be. 42 Kpakara be ri, riji
ruwho. 43 Ele sno apna a tutukota ruvnuruvnu bredi
nu aznu ke gwnarnu ke jihiaru nri ny nkita lawuru.
44 Ele riri bredi wam bu pokwu ele rukna isne.

Jizosi znernu izne

n'olu mini
(Mat 14:22-33; Jon 6:15-21)

45 Ngangam o mee ele sno apna a bna n'ggbo,
beru a osno kwowhe aznu osimini du eli Betesaida,
nga o neezila igbudu badnu wam. 46 Nga o zi-
lakworu be, o0 zne n'olu rugwu zne kpe okpukpe.
47 N'ogbednachi, ogbo wam zi n'esilawuru okne
osimini, ya nu nsnunu a zi n'olu eli. 48 Q whnu
be hne be zi ngodoli ngokwo ggbo kwnornu nu

ruwhere neewhegidne be. Q vakwnusi be nu gnu
osisineezne izne n'olumini. O pio o whe be, 49kovu
nga be whnurnua hne o neezne izne n'olu osimini,
0 nu be lele renwu. Be si okokoba k'agida. 50 Kpa
kpakara be whnurnu a, mkpoma la be mini.

O kanu be, “Mkpoma si anu rikne, ¢ bu mawa.
Any tgko ogwnu.” 51 O pnekwnusi be nu rime
ogbo, ruwhere wam whebiri. O duru kpakara be
ehni k'agida. 52 Be ghdyage ernu ndu-ehni ghasiri
ike bredi isne wam, mkpoma be ghdyagele a.

Jizosi gworu ele nriria

n'eli Genezareti
(Mat 14:34-36)

53 Nga be wheru, be vadu n'eli Genezareti
kpokwnusi ogbo be. 5% Kpa be whuyaru n'ggbo,
ngangam agida ele badnu mahiaru Jizgsi. 5> Be
gbazu kpakara eli wam, panizo noovuya n'gkpata
ele nriria penupe obula be nurnu ¢ zi. 36 Hne nu
hne obula 0 bnaznernu, n'eli mati, mobu eli hna
ezi, mobu n'ekwu, be dnanyita ele nriria n'ahia, be
naariasno a ma be kpatu ke bu onu iwo aka. O
gworu kpakara ele kpaturu gnu iwo a aka.

7

Omen'eli ke ele mbom
(Mat 15:1-9)
1Nga ele Farisi nu agwna ele zni iwu ele Ju hiri
nu Jeruselem vakwnusi Jizosi, 2be whnurnu nu ele
sno apna a ji aka kpuru rune neeri wiri, ke bu aka
be kwdla gkwo. 3Ele Farisi nu kpakara ele Ju ri wiri
hne be kwola aka nkari. Be naabita omen'eli ke
ele mbom znirni be. 4Be hi ahia yahna, be ri nhne



Maki 7:5 XXiv Maki 7:14

obulahne be hnjage ehni. Q zimasi omen'eli berere
ke be nahiaru, noosno, lele kpa be snu okiko, nu ite,
nu okwu.

5 Ele Farisi nu ele zni iwu ele Ju sikwa Jizosi,
“Kini kpayaru ele sno apna i za naabita omen'eli
ele mbom? Be gweru aka be kwokwala nkari neeri
wiri.”

6 Jizgsi saru be, “Azaya whnurnu Qwhnurninya
ghasiri anu k'ezi, naakaa, anu bu ele ruwhnu
lawuru, lele kpa be gbaru a n'okwukwo nsg, naakaa,
‘Ele ka ji mgbele-gnu etekne noosobisinu m,

kovu mkpoma be zi ikere ny hne me zi.
7Be ngokponu m risi eli n'etekne,
neezni nhne badnu nyernu n'iwu lele nu ¢ bu

iwu ke Chiokike.
8 Anu naagharu iwu ke Chiokike, nwukwaru

omen'eli ke badnu.”

97izosi kanu be, “Any marny ama gharu nhne
Chiokike nyernu n'iwu ma anu bhita omen'eli anu.
10 Kwnornu nu Mozizi karu, ‘Sobisinu nda i nu
nne i,” nu ‘Nye obula ke joovu nda a mobu nne a
onu, be gbu a’ 1 Kovu anuy karu nye gbula ke
jaakanu nda a mgbu nne a, ‘Nhne i jeerihia n'aka
m bu Kobani’ (ke bu nkesi o nyernu Chiokike) 12ige
wam anu jéekwe o menu nda a mobu nne a nhne
berere. 13 Anu neeme nhne ka neegweru ikwu-
onu Chiokike neeme nhne etekne hite n'omen'eli
ke any, neenyewhete a n'aka ele berere. Nu agida
nhne ny kpa anu neeme.”

Nhne neemeru badnu
(Mat 15:10-20)
14 Jizgsi sukwuru igbudu badnu wam berere
kanu be, “Anu bnote nsni n'ikwu-onu m, anu

ghohia a masi. 15 Q z4 nhne ke hi n'ederezi bna nu
rime badnu ke nwernu rikne meru a. Kovu nhne
ke hiri nu rime badnu whuya bu nhne neemeru
badnu.” [ 16 Nye nwernu nsni o ji 0 nu nhne 0
nurnu.]

17 Nga o gharuru agida ele badnu wam bna nu
rime Qro, ele sno apna a sikwaru a ajiji ghasiri elulu
wam. 18 Q saru be, “Ke bu nu anyu nwée oghohia?
Anu mda nu nhne ke hiri n'ederezi bna nu rime
badnunwéerikne merua? 1 Kwnornunuobndna
nu rime mkpoma a, hne ¢ bnarnu bu ruwho a, be
nynohala a n'osoro.” (Ka bu ke Jizosi jiri kaa nu
kpakara wiri zi richna.)

20 Jizosi zi koriri nookwu, “Nhne ke hiri nu
rime badnu whuyya bu nhne neemeru badnu.
21 Kwnornu nu ¢ bu nu rime mkpoma badnu
bu hne kpakara oriri 9jo hi ngowhuya, ome 0yji,
oznu buznu, oghu badny, 22 ome Qyi ele nwernu
nnwerne nu ele nwernu nzi, anyakwu, aruru-eli,
aghigho, ogba ewhere, owho-anya, gkaja, oknomo-
kno, iwhnirniwhno, 23 Kpakara nhne gjo ka hi nu
rime badny whuya, be meru badnu.”

Okwnata ovu otu
nwerinya Sirofinisa
(Mat 15:21-28)
24Tizosi hi nu rime pii whoga, zne n'eli zi Taya
ndundu. O bna n'otu oro, 9 piole ele badnu mabhia,
kovu nu be nwée rikne bigwa a. 25 Ngangam, otu
nyerinya ke nnwo a rinya mati nwernu renwu Qjo
nurnu nhne gbasiri Jizgsi, 0 varu dna n'eli n'ochi
a. 26 Nwerinya wam buo nye Ju, be murnu a nu
Sirofinisa. Q riasno a ma 0 chihala renwu gjo wam



Maki 7:27 XXVi Maki 7:37

n'ehni nnwo a rinya. 27 Jizgsi kanu a, “Beru gsno
nyejite rumu takiri wiri ruwho, kwnornu nu ¢ buo
Oma 0 gweru wirl rumu takiri tuhalanu nkita.”

28 Kovu 0 sary, “Nyenwe ai, 0 bubedi rumu nkita
ke zi ny mkpururu ikpechi neeri ruvnuruvnu wiri
rumu takiri.”

29Jizosi kanu a, “Kwnornu nu nhne ka i kwuru,
la, renwu 9jo wam whogalam n'ehni nnwo rinya.”

30 0 la n'oro a, whnu nyu nnwo a dnanyi n'olu
okpata, nu renwu Qjo wam whogalam masi.

Jizosi gworu nye mgbu
nu nsnj inyo

31 Jizosi whogaru nu ngeri Taya gawhe
n'esilawyru Saidoni, hi n'esilawuru eli Dekapolisi
du Osimini Galili. 32 Be kwuyanu a otu nyenum
ke dnarnu mgbu ke nu nsni, be riasno a ma o
bikwasi a aka a. 33Jizosi kwuhala a n'esilawuru
agida badnu whoga ichne, 0 yisi mkpaka a nu nsni
a lawuru, gbu onu-mini, kpatu riro a aka. 340 lelizg
anya n'oligwe, snu idne, kaa, “Efata,” ke risi a by,
“Kpume.”

35 Ngangam nsni a lawuru kpumernu, nhne
knesnirni a riro tomarnu, 0 kwukwata gka. 36 Jizosi
kasinube rikne be kanukwadia nye gbula, kgovukpa o
naakanusinu be rikne bu kpa be neewheke a. 370
duru kpabe hna ehni k'agida, be naakaa, “O neeme
kpakara nhne byru gma. O mernu ele nsni inyo nu
nsni, ele mghu kwu oka.”

Jizosi nyernu
pokwu badnu eno wiri
(Mat 15:32-39)

IN'ige wam nga agida ele badnu gbakoru berere,
be nwée masi nhne be jeeri. Jizosi sukwu ele sno
apna a, kanu be, 2 “M noodonu agida ele badnu ka
obirizi, kwnornu nu me nu be dazilam obochi eto,
be nwée nhne be jeeri. 3 Q buru nu me zihala be
n'onu etekne, anya-aju joovu be n'apna, agwna be
hi hne zi ikere va.”

4Ele sno apna a sikwa a, “Ndaa kpa badnu jeeji
nyeji ele badnu ka wiri ruwho n'eli-ikpa hna?”

5 Q sikwa be, “Anu nwernu ike bredi ele?”

Be kaa, “Esau.”

6 kanu agida ele badnyu wam daziri eli. O gweru
ike bredi esau wam, tunu Chiokike mmamma, 0
nyawama be, nyee ele sno apna a be bete neenye
ele badny, ele sno apna a kesiri ele badnu wam
wiri. 7 Be nwemasiri aznu mati ele nu ele, o tu
kwno mmamma, kaa be nyee ele wam. 8 Be ri,
ruwho ji be, be tutukota ruvnuruvnu bredi ke gw-
narny, ekperi nkita esau jihiaru. 9 Be duru pokwu
eno, Jizosi zihala be. 10Jizgsi bna nu rime ggbo, ya
nu ele sno apna a, be va ny eli Dalamanuta.

Ele Farisi pioru
nhne elekema
(Mat 16:1-4)

11 Ele Farisi varu panizo neesikwa a ajiji, noopio
nhne elekema hi n'oligwe, naakpa a iru. 120 snu
idne k'agida nu rime ovu a, kaa, “Kini kpahiaru
ebiri ka noopio nhne elekema? N'ezi me kanu

any, 0 za nhne elekema be jeenye ebiri ka.” 130
gharu be bna kwno nu rime ggbo whe aznu osi-
mini Kiyari.

Nhne whu bredi
ele Farisi nu Erodu

(Mat 16:5-12)

14 Ele sno apna a chezuru o gweru bredi, be ji
otu ike bredi kpoi nu rime ogbo. 15 Jizosi kasinu be
rikne, “Anya du anu eli, anu neeze nhne whu bredi
ke ele Farisi nu Erodu.”

16 Be nootnurita n'esilawuru be, naakaa, “O bu
kwnornu nu a jile bredi.”

17Nga Jizosi mahiaru a, 9 kanu be, “Kini kpahiaru
anu naakaa nu anu jile bredi? Anu ygoghoyage?
Nduu otula any sa? 18 Anu nwernu anya, anu
whnu osno? Anu nwernu nsni, anu nu nhne?
Anu gbadiyala? 19 Nga me keru ike bredi isne
n'esilawyru pokwu badnu isne, nkita ele jihiaru nu
ruvnuruvnu anu vulizoru?”

Be kaa, “Nrinu ebo.”

20 “Nga me keru esau nye pokwu badnu eno,
ruvnuruvnu hKita ele bu nhne anu vulizoru?”

Be kaa, “Esau.”

21Q kanu be, “O bu nu anu yéoghohiala koriri?”

Jizosi gworu nye isni
nu Betesaida

227izosi nu ele sno apna a va n'eli Betesaida. Be
kwuyanu a otu nye isni, riasno a ma ¢ kpatu a
aka. 23 Q nwygwuru nye isni wam n'aka, duru
a zne n'aznu eli-ohna wam. O gbusi a gnu mini
n'anya, tukwasi a aka a lawuru, 9 sikwa, “Q zi nhne
inoowhnu?”

240 le anya n'olu, kaa, “M ngowhnu badny, kovu
be nu lele isisi neezne izne.”

25 Jizosi tukwasi kwno a aka a lawuru n'anya
a berere, o legidne anya, anya a buru oma, 0
whnusnama kpakara nhne nkari. 26 O zihala a
n'oro a, kanu a, “I ldhnakwadia nu rime eli-ohna
berere.”

Pita kahiaru nye Jizosi bu
(Mat 16:13-20; Luk 9:18-21)

27 Jizgsi whoga, ya nu ele sno apna a bna nu
kpakara eli-ohna mati zi ndundu Sizaria Filipai.
Ngabezin'apna, o sikwaele sno apnaa, “Ele badnu
be naakaa nu me bu nyele?”

28 Be saru a, “Agwna be naakaa Joni Nye Wu
Mini, ele ke berere naakaa Elaija, ele ke berere kaa
otu nu rime ele gwhnurninya.”

29 ) sikwa, “Anu n'iwhuru any, anu kanu nu m
bu m nyele?”

Pita saru a, “Ji n'iwhuru i by Karaisi wam.”

30 Q do be aka nu nsni, kaa, “O za nye anu kanu
nhne gbasiri m.”

Jizosi kwuru gka

gbasiri enwu a
(Mat 16:21-28; Luk 9:22-27)

31Jizosi panizo neezni be nhne, naakaa, “Nnwo
ke Badnu jaatariri agida awhnuwhnu, ele okno
badnu nu ele risi ariohna nu ele zni iwu ele Ju
jooju a, be gbu a, nga obochi eto whemernu, o jeehi
n'enwulizo.” 320 kwuru ka kpa nye gbula jooghohia.
Pita kwuhala a, naabnanu a. 33 Nga o tuhnasnarnu
whnu ele sno apna a, ¢ bigho Pita, kanu a, “Zne

n'aznu m, Setani, kwnornu nu i neeche echiche
lele badnuy, ¢ buo lele Chiokike.”

34 0 sukwu igbudu badnu wam nu ele sno apna
a, 0 kanu be, “O buru nu nye obula joosno m
n'azny, 0 jooju ehni a, vuru ggba a sno m. 35 Nye
obula ke noopio ¢ dohia budnu a jootuwhu a, kovu
nye gbula ke jootuwhu budnu a kwnornu m nu
izi gma, 0 jooznohia a. 36 Mbnarna kini bu nhne
badnu jeenwe ¢ buru nu o rihia kpakara gwa n'iru
tuwhume budnu a? 37 Kini bu nhne badnu jeeji
ghanwo budnu a? 38 Nye gbula ke iwhnerne m nu
ikwu-gnu m jootu n'ebiri ewhere nu aruru-eli ka,
iwhnerne nye wam jootu Nnwo ke Badnu nga o
jaava n'igwugwu ke Nda a, ya nu ele enine izi a zi
nsoQ.”

9

17Jizosi kanu be, “Me kanu anu ezi oka, agwna
ele gwuzo hna joonwu enwu tem be whnu eli-eze
Chiokike hne o ji iknernema va.”

Onwogharti Jizosi
(Mat 17:1-13; Luk 9:28-36)
2Nga gbochi isunu whemernu, Jizosi kwuru Pita,

nu Jemisi, nu Joni duru be pnezne n'olu rugwu zi
oluwhogaichne. O nwoghari nu ruwhnube. 3Iwo
a noonwu va-a-a ke o za nye zi n'owa ka joosnuli
iwo ki. 4 Be whnurnu Elaija nyu Mozizi, be nu Jizgsi
nookwurita gka. 5 Pita kanu Jizosi, “Nda-ai-kwu, Q
buru oma a daziri hna, ngwa ma a wu gQro-eka eto,
otu buru ke i, otu ke Mozizi, otu ke Elaija.” 6 Ogwnu
turu be ke kpayaru 9 maa nhne o nookwu.

7Erumeru oligwe varu kpusni be, akpiri hiri ny
erumeru oligwe wam whuya, kaa, “Ka bu Nnwo
m me whnurnu n'anya, anu bnotenu a nsni.”
8 Kpurugadnam, nga be leru anya ghurugburu, o
za nye be whnurnu, okwolem Jizgsi kpoi.

9Nga be hiri n'olu rugwu wam hiehna, ¢ kasinu
be rikne, be kanu nye gbula nhne be whnurnu, tem
Nnwo ke Badnu hi n'enwu lizo.

10 Be bita nhne ka nu mkpoma be. Be neesikwa
n'esilawuru ehni be, “Kini bu risi olizo n'enwu?”
11 Be sikwa a, “Kini kpayaru ele zni iwu ele Ju jiri
kaa nu Elaija jeebe gsno va?”

12Jizosi saru be, “O bu n'ezi nu Elaija jeebe gsno
va, bikwata kpakara nhne lele kpa ¢ zi nu mbom.
Kini mernu be gbaru a n'okwukwo nso gbasiri
Nnwo ke Badny, nu 0 jaata agida awhnuwhnu, be
ju masi a? 13 Kovu me kanu anu nu Elaija valem,
be mee a kpa o jiri masi be, lele kpa be gbaru a
n'gkwukwo nso ghasiri a,”

Jizosi gworu nnwo rukna
(Mat 17:14-21; Luk 9:37-43a)

14 Nga Jizosi nu badnu eto ele sno apna a vak-
wnusiri ele sno apna a ele berere, be whnurnu
igbudu badnu gharu be ghurugburu, whnu masi
ele zni iwu ele Ju hne be ngodogbuta. 15> Ngangam
0 du kpa be hna ehni k'agida nga be whnurnu a,
be ghazne, bekwu a. 16 Jizgsi sikwa ele sno apna a,
“Kini bu nhne anu nu be ngodogbuta?”

17 Otu nyenum ny rime igbudu badnu wam
sary a, “Nye-zni-nhne, m kwuyannu m ji nnwo m
rukna ke nwernu renwu dnarnu mgbu. 18 Penupe
obula 9 nwugwuru a, o vudna a n'eli, 0 ngogbo okoto

n'onu, naata rukwnurnu-ize, roknete ehni. M kanu
ele sno apna i ma be chihala a, kovu nu be nwée
rikne.”

19 Jizosi saru be, “Anu ebiri ke nwée Qkwnata
mKkpoma, me nu anu jaadazi du ngele? Me jeesinu
anu ovu du ngele? Anu kwuyanu m nnwo wam
hna.”

20 Be kwuyanu a nnwo rukna wam. Nga renwu
0jo wam whnurnu Jizgsi, ngangam, ¢ dgsi nnwo
rukna wam rikne. Q dna n'eli ngotnurni a, ¢ ngogbo
okoto n'onu. 21Jizgsi sikwa nda a, “Ndaa nga nhne
ka beteru eme a?”

0 kaa, “Hite nga 0 bu nnwo mati. 22 Agida ige, 0
dobnarnu a nu rime bekwnu ma nu rime mini ma o
gbu a. O buru nu o nwernu nhne i jeemeli, donu ai
obirizi, yisinu ai aka.”

23 Jizosi kanu a, “I naakaa, ¢ buru nu o nwernu
nhne me jeemeli? Kpakara nhne jeemelinu nye
nwernu Okwnata ovu.”

24 Ngangam, nda nnwo watakiri wam siwama,
“M kweru m, yisinu 6kwe ekwe m aka.”

25Nga Jizosi whnurnu nu agida badnu naagbaya,
0 bigbo renwu 0jo wam kaa, “Ji renwu ke dnarnu
mgbu nu nsni inyo, m neenye i iwu, hi ny rime a
whuya, i bnama nu rime a berere.”

26 Renwu gjo wam si okokoba, dosi a rikne, hi nu
rime a whyya. Nnwgo wam dna lele nye nwurnu
onwu, ke kpayaru agida badnu jiri kaa, “O nwunam
we.” 27Kovu Jizosi nwugwuru a n'aka dolizo a, 0 lizo.

28 Nga Jizosi bnanyarnu n'oro, ele sno apna a
sikwa a ichne, “Kini kpayaru a nwéne rikne chihala
renwu Qjo wam.”



Maki 9:29 XXxiii Maki 9:37

29 Q kanu be, “Renwu nu lele ka joowhoga nu
nhne obula, okwolem n'okpukpe.”™

Jizosi kwukwnornu gka

gbasiri enwu a
(Mat 17:22,23; Luk 9:43b-45)

30Be hi ny pii whuya gawhe n'esilawuyru Galili. O
kwéle nye obula mahia hne be zi, 31 kwnornu nu o
neezni ele sno apna a nhne, naakaa, “Be jeegweru
Nnwo ke Badnu resi n'aka ele badny, be joogbu a,
nga gbochi eto whemernu, o jeeji n'enwu lizo.”

32 Kovu nu be ghdhiala gka wam, ogwnu kwéle
be sikwa a nhne ghasiri a.

Nyele kakwo ibne a?
(Mat 18:1-5; Luk 9:46-48)

33 Be vadu Kapanom, nga Jizosi bnarnu n'oro, o
sikwa be, “Kini bu nhne any nookwu n'apna?”

34 Kovu be mesnirni onu be, kwnornu nu be
noodogbuta n'apna nye kakwo ibne a n'esilawuru
be. 35]izosi daziri eli sukwu ele sno apna a nri
nu ebo wam. O kanu be, “O buru nu nye gbula
noopio 0 bu nye risi, ¢ joobu nye ipne-aznu, nu nye
neeznenu kpakara ele badnuy izi.” 36 O kwuru otu
watakiri gwuzote a n'esilawuru be, o jiri a n'aka
a, kanu be, 37 “Nye gbula ke jaanarnu otu ny rime
watakiri ka nu rewhna m, nanarnu m, nye gbula ke
jaanarnumk'ezi, 0 buo me bunye g nanarnu k'ezi,
0 bu nye ziyaru m.”

Nye zd neemegidne ai

dagwunu ai
(Luk 9:49,50)

* 9:29 Agwna okwukwo kwuru: hite n'okpukpe nu ovu gnu.

38 Joni kanu a, “Nye-zni-nhne, a whnurnu otu
badnu hne ¢ naachihala renwu Qjo nu rewhna i, a
bnosni a, kwnornu nu 0 za noosno ai.”

397Jizosi kaa, “Anu bndsni a, kwnornu nu o za nye
joornu ernu ndu-ehni ny rewhna m, ke jaakaa m gka
ojongwa ngwa. 40Nye zd neemegidne ai dagwunu
ai. 1M naakanu anu ezi gka, nye gbula ke jookwute
anu otu okiko mini anu nwo kwnornu nu anu bu
ele Karaisi jaanahiariri ogwo ernu a.”

Nhne jeeme badnu mehie
(Mat 18:6-9; Luk 17:1,2)

42 “Nye gbula ke jeeme otu nu rime ele mati ka
mehie, bu ele kweru nu me, ¢ jaakanu a mma
nu be gweru okne rugwu ogwe-wiri nyasi a n'ili,
mighu a n'okne osimini.” 43 Q byuru ny aka i jeeme
1, 1 mee mmehie, ghubime a, ¢ jaakanu i mma 0
bna nu budnu kwé okwo vuru oru karu o nwernu
aka ilawuru bna nu bekwnu eli renwu chni echni. [
44 Ki bu hne rukpurukpuru be nwu onwu, bekwnu
be chni echni.] 450 buru masi nu ochi i jeeme i, i
mee mmehie, ghubime a, ¢ jaakanu i mma ¢ bna
nu budnu kwo okwo nu mgworo kary o nwernu
ochi lawuru i, be tubna i nu bekwnu eli renwu. [
46 Ki bu hne rukpurukpuru be nwu onwu, bekwnu
be chni echni.] 47 Q buru masi nu anya i jeeme i,
1 mee mmehie, gwuypu a, 0 jaakanu i mma o bna
n'eli-eze Chiokike nwernu otu anya karu o nwernu
anyalawurube tubnainubekwnu elirenwu. 48Kibu
hne rukpurukpuru be nwua gnwu, bekwnu be chni
echni.

49 “Lele kpa a ji arua mee wiri so n'onu, 0 bu kpa
Chiokike neeji bekwnu awhnuwhnu mee ele ke a
buru ele agwa oma.

50 “Arua buru oma, kovu arua tuwhu 0so n'onu a,
be jeejikinimee a 9 SO n'onu? Anyunwernu aruva nu
rime anu ma anu nu ibne anu ziri n'udno.”

10

Ogba nnam
(Mat 19:1-12; Luk 16:18)

1Jizgsi whoga zne n'ike eli Judiya n'azny Osimini
Jodani kiyari, agida ele badnu jipiya kwno hne o zi.
Lele kpa o0 mesi, 0o neezni be nhne.

2 Agwna ele Farisi vakwnusi a, sikwa a, “O buru
oma n'iwu nyerukna gha nnwerne a nnam?” Be
naakpa a iru.

3 0 sikwa be, “Kini bu nhne Mozizi nyernu anu
n'iwu?”

4 Be kaa, “Mozizi kweruru nyerukna gba
okwukwo nnam nyee nnwerne a, chihala a.”

5> Jizosi kanu be, “Kwnornu nu mkpoma 0jo
anu kpayaru Mozizi gharu iwu ka n'okwukwo.
6 Kovu hite n'gpanizo okike gwa, Chiokike kpuru
be nyerukna nu nyerinya. 7 Kwnornu nu Kka,
nyerukna jaagharu nda a nu nne a, takwnusi
n'ehni nnwerne a, 8 be lawuyru joogho otu ang-ehni.
Be buma badnu lawuru, kovu otu ano-ehni. 9 Nhne
Chiokike knekotaru, badnu tdmana a.”

10 Nga be bnarnu nu rime oro, ele sno apna a
sikwa a ajiji ghasiri gka ka berere. 11 Q kanu be,
“Nye obula ke jaagha nnwerne a nnam lyu nnwerne
berere, neemegidne a Qyi. 12 O buru masi nu
nnwerne gha nzi a nnam, ghoru nzi berere, o
neeme masi Qyi.”

Jizosi goziri rumu takiri
(Mat 19:13-15; Luk 18:15-17)

13 Ele badnu nookwuyanu Jizgsi rumu takiri ma
0 kpatu be aka, kovu ele sno apna a bigboru ele
kwuyaru be. 14 Nga Jizosi whnurnu a, o0 we ehni
k'agida, 0 kanu be, “Anu gharu rumu takiri ma be
vakwnusi m, anu bnosni be, kwnornu nu eli-eze
Chiokike bu ke ele nu kpa. 15 Me kanu anu ezi gka,
nye obula ke jéegweru eli-eze Chiokike lele nnwo
mati, 0 jdabna nu rime a ria ria.” 16 O kwuru be
n'aka a lawuru, tukwasi be aka a, gozi be.

Otu nye ochichi
(Mat 19:16-30; Luk 18:18-30)

17 Nga Jizosi whogaru n'apna, otu nyenum
gbakwnusi a, ghunu a mpnerne ochi, sikwa a,
“Omamarna Nye-zni-nhne, Kini bu nhne me jeeme
ma m kehia m budnu kw6 okwo?”

187Jizgsi saru a, “Kini kpayaru i noosukwu m nye
oma? Q za nye bu nye gma, okwolem otu badny, bu
Chiokike kpoi. 19T maam kpakara nhne be nyernu
n'iwuy, i gbuko badny, i méko oyi, i znuko buznu,
1 ghako akebne aghalaghala, i mégbuko badnuy,
sobisinunda i nu nne i.”

20 Q kanu a, “Nye-zni-nhne, kpakara nhne ka bu
nhne me bitaru hite n'ikoro m.”

217izosi leru a anya gma, kanu a, “Otu nhne gw-
narnuijeeme, la, re kpakara nhne i nwernu, kesi
ele mboni, i jeenwe ekwnu n'oligwe, vaa, sno m.”
22 Ruwhnu gbaruru a n'oka wam, ¢ la, naagbaru
ruwhnu, kwnornu nu o nwernu ekwnu k'agida.

23 Jizosi leru anya ghurugburu, kanu ele sno
apna a, “Le kpa o jiri ra ehni ele nwernu ekwnu 0
bna n'eli-eze Chiokike!”

24 Qkawam du ele sno apna a ehni, kovu nu Jizosi
ka masinu be, “Rumu m, le kpa o jiri ra ehni ¢ bna
n'eli-eze Chiokike. 25 Q zinu anohia kameli ewheke
0 gawhe n'anya alanga karu ele nwernu ekwnu 0
bna n'eli-eze Chiokike!”

26 O du kpakara ele sno apna a ehni k'agida, be
sikwarita ehni be, “Ndakwanu nye be jooznohia?”

27 Jizosi leru be anya kaa, “Hne badnu zi be
jéemeli a, kovu 0 buo hne Chiokike zi. Be meli
kpakara nhne hne Chiokike zi.”

28 Pita panizo naakanu a, “Le, a sigbasiri kpakara
nhne a nwernu, snornu i.”

29 Jizosi kany, “Me kanu anu ezi oka, 0 za nye
obula ke sigbasiri oro, mgbu rumu nwene rukna,
mobu rumu nwene rinya, mobu nne, mobu nda,
mobu rumu, mobu ekwu kwnornu m nu izi oma,
30 ke jdanahia kary riwhu nga riwhu n'ige ka, oro
nu rumu nwene rukna, nu rumu nwene rinya, nu
nne, nu rumu, nu ekwu, be nu mmekpehni masi, nu
budnu kw6 okwo n'ige vagwu nu ruwhnu. 31 Kovu
agida ele be gsnojoobu ele ipne-aznuy, ele ipne-aznu
joobu ele be gsno.”

Jizosi kwuru oka gbasiru
enwu a ke mgba eto
(Mat 20:17-19; Luk 18:31-34)

32 Nga be zi n'apna neezne Jeruselem, Jizgsi
neezne nuruwhnube, o du ele sno apna a ehni, ele
snogwu a n'aznu ngotu ogwnu. O kwuru kwno nri
nu badnu lawuru wam ichne, panizo naakanu be

nhne jeeme a. 33 Q kanu be, “A neezne Jeruselem,
be jeegweru Nnwg ke Badnu nyewhete n'aka ele
risi ariohna nu n'aka ele zni iwu ele Ju, be jaama a
ikpe enwu, gweru a nyee n'aka ele buo ele Ju. 34Be
jeeme a nhne ryumu, gbu a onu mini, pnianhne, ghu
a, nga obochi eto whemernu o jeehi n'enwu lizg.”

Aririo rumu Zebidi
(Mat 20:20-28)

35 Jemisi nu Joni rumu Zebidi, vakwnusi Jizosi,
rio a, “Nye-zni-nhne, a ngorio ma i menu ai nhne
obula a joorio 1.”

36 O sikwa be, “Kini bu nhne anu noopio me
menu anu?”

37 Be kanu a, “Mee kpa a jaadaziri otu
n'akarikwnunga i, otu n'akarita i, n'igwugwu
i'”

38 Jizosi kanu be, “Anu mda nhne anuy noorio.
Anu joonwoli okiko ke me ngonwo? Mobu be wuli
anu mini ke be ngowu m?”

39Be kanu a, “A nwernu rikne.”

Jizosi kanu be, “Okiko me ngonwo bu ke anu
joonwo, mini be wurum bu ke be joowu anu. 40Kovu
0 dazi n'akarikwnunga m nu akarita m buio ke m
n'onyega. Q bu ke ele Chiokike bikwatannu a.”

41 Nga ele sno apna a nri ke gwnarnu nurnu a,
be wesanu Jemisi nu Joni ehni k'agida. 42 Jizosi
sukwukota be, kanu be, “Anu magwu nu ele be
gwnurnu n'ele risi ke ele buo ele Ju neeme ele be
neechi kpa ¢ masiri be, ele kwu be ji aka rikne
neechi ele zi nu mkpururu be. 43 Kovu ¢ buo
kpam n'esilawyru anu. Nye pioru o buru nye
kwu n'esilawuru anu joobu nye neeznenu anu izi.



Maki 10:44 XXXixX Maki 10:52

44 Nye pioru ¢ buru nye mbom n'esilawuyru any,
joobu ohi kpakara anu. 45 Kwnornu ny Nnwo ke
Badnuvage mabe znenu aizi, kovuma o neeznenu
ele berere izi, ma o gweru masi budnu a nyee, ma
0 buru nhne ggbahia agida badnu.”

Jizosi gworu Batimosi
nyeisni
(Mat 20:29-34; Luk 18:35-43)

46 Be vadu Jeriko, nga Jizosi ngowhoga nu Jeriko,
ya nu ele sno apna a nu agida ele badnuy, Batimosi
nnwo rukna Timgsi nye kpuru isni dazi nu ngeri
apna noorio nhne. 47Nga o nurnunu ¢ bu Jizosi nye
Nazareti neewhe, ¢ panizo neesi okokoba, naakw-
nakwu a, “Jizosi, Nnwo Devidi, donu m obirizi.”

48 Agida ele badnu bigboru a ma o kpusnime onu
a, kovu o siwama k'agida, “Ji Nnwo Devidi, dgnu m
obirizi.”

49Jizosi gwuzoru, kaa, “Anu sukwu a.”

Be sukwu nye isni wam, kanu a, “MKkpoma si i
rikne, lizo, o noosukwu i.”

50 O chiwhume iwo a, wulizo, kwnusi Jizosi.

517izosi sikwa a, “Kini bu nhne i pioru me menu
i?”

Nye isni wam kaa, “Nyenwe ai, mee ma m
whnurnu m Qsno.”

52Jizgsi kanu a, “La, gkwnata mkpoma i znghialam
]'i »

Ngangam o bete 0 whnu gsno, snornu Jizosi
n'apna.

11

Jizosi bnaznernu
Jeruselem
(Mat 21:1-11; Luk 19:28-40; Jon 12:12-19)

INgaJizgsiny ele sno apna a naavadu Jeruselem
ndundu, n'eli Betifagi nu Betani, be vadu nu Rugwu
Olivu, o zizne badnu lawuru nu rime ele sno apna
a. 20 kanu be, “Anu zne nu mghu mati ke zi nu
ruwhnu any, ngangam anu naabna nu rime a,
anu joowhnu nnwo iyinya be kpogwu eriri, ke ¢ ziko
nye daziri n'olu a, anu toma a, toya hna.” 3 Q zi nye
sikwaru anu, “Kini mernu anu neeme nhne ka?”
Anu kaa, “O zi Nyenwe ai mkpa, o jeegwehnahie
a kitna.”

4Be znernu whnu nnwo iyinya be kpogwu n'onu-
mgbo Qro zi n'apna, be topiya a. 5 Ele gwuzogwu pii
sikwa be, “Kini bu nhne anu neeme, nooto nnwo
lyinya wam?”

6 Be kanu be nhne Jizosi kary, be gharu be. 7 Be
toyanu Jizgsi nnwo lyinya wam, wukwasi a iwo be
n'olu a, ¢ daziri n'olu a. 8 Agida ele badnu ghata
iwo ben'apna, ele berere nkala isisi ke be gbuhiaru
n'ohia. 9 Ele neezne nu ruwhnu nu ele noosno,

neesi okokoba, naakaa,
“Ozana!
Chiokike gozinye ke naava nurewhna Nyenwe

ai.
10Nhne be goziri 9gozi bu eli-eze nda i Devidi!
Ozana nu hne kakwo n'olu!”

11 Jizosi bna nu rime Jeruselem, bnazne Qro
Nso, nga o lekworu kpakara nhne anya, kpa o
bu ogbednachi, o whoga zne Betani, ya nu nri nu
badnu lawyru wam, ele sno apna a.



Maki 11:12 xli Maki11:19

Jizosi vuru isisi

be kwu figi onu
(Mat 21:18,19)

12 N'ekile a, nga be hiri ny Betani naava, wiri
gwnurnu Jizosi. 13 Nga 0 whnurnu isisi figi nu hne
zi ikere ke nwernu okwukwo budnu, 0 zne ma 0
zi nhne 9 joowhnu n'olu a. Nga ¢ vaduru a ehni,
0 whnuna nhne gbula okwolem gkwukwo budnu,
kwnornu nu ¢ buo ige mkpuru figi. 14 Q kanu isisi
figi wam, “Q za badnu obula jeeri mkpuru hi n'olu
iberere.” Ele sno apna a nurnu a.

Nhne Jizgsi mernu
n'Oro Nso Chiokike

(Mat 21:12-17; Luk 19:45-48; Jon 2:13-22)

15Bevadu Jeruselem, Jizosi bna Qro Nso Chiokike

panizo o chihala ele neere, nu ele ngozu ahia n'Qro
Nso Chiokike. O kpute ikpechi kpakara ele naag-
banwo iwai ruwhnu n'eli nu ngadna ele neere
nduru. 16 O kwéle badnu obula vuru nhne gawhe
Oro Nso Chiokike. 17 0 neezni nhne, naakaa, “Be
ghbaru a n'okwukwo nso, kaa,
‘Be jookwu oro m gro okpukpe ke kpakara mba.’
Kovu anu mernu a 0 buru obna ele buznu.”

18 Ele risi ariohna nu ele zni iwu ele Ju nurnu a,
pio kpa be joogbu a. Kovu nu be turu ogwnu o
mee a nhne obula, kwnornu nu nhne o znirni duru
agida ele badnu ehni.

19 N'ige ogbednachi, Jizgsi whoga n'eli-Qhna
Jeruselem, ya nu ele sno apna a.

Isisi figi wam kponwurnu
(Mat 21:20-22)

20 Nga be neezne n'gsisi, be whnu isisi figi wam
nu 0 kponwunam du egwnugwnu a. 21 Pita chen-
wanya, kanu a, “Nda-ai-kwu, le isisi figi wam i vuru
onu kponwunam.”

22 Jizosi saru be, “Anu nwe Qkwnata ovu nu
Chiokike. 23 N'ezi me kany, nye gbula ke jaakanu
rugwu ka, ‘Lizg, dnabna osimini,” ke nwée
mkpoma lawuyru, kovu nu o kweruru nu nhne o
kwuru jeeme, o jeemenu a kpam. 24 Kam kpayaruy,
me naakanu any, nhne gbulaanu joorion'okpukpe,
kweru nu anu nwehialam a, 9 joobu masi ke anu.
25 Berere, nga anu gwuzoru neekpe okpukpe, anu
gbarunu nye gbula nhne gjo o mernu any, ma Nda
anu ke zi n'oligwe gbarunu anu kpakara nhne ogjo
any. [ 26 Kgvu ¢ buru nyu anu jaagbarunu badny,
Nda anu ke zi n'oligwe jaagbarunu anu nhne ojo
anu.”]

Rikne Jizosi
(Mat 21:23-27; Luk 20:1-8)

27 Be va kwno berere nu Jeruselem. Nga Jizosi
neezneghari nu rime Qro Nsg Chiokike, ele risi
ariohna nu ele zni iwu ele Ju nu ele okno badnu
vakwnusiri a. 28 Be sikwa a, “Rikne kini bu nhne
ijineeme kpakara nhne ka? O bu nyele nyernu i
rikne neeme iji neeme be?”

29 Jizosi saru be, “M jaasikwa anu otu ajiji, anu
sa m, omekwo, m jaakanu anu rewhna rikne me ji
neeme kpakara nhne ka. 30 Qwu mini Joni, o hiri
n'oligwe mobu n'aka badnu? Anu sa m.”

31 Be kwu a n'esilawuru be, kaa, “O buru nu a
kaa, ‘O hiri n'oligwe,” ¢ jaasikwa ai, ‘Kini mernu
anu kwéle a?” 32 Kovu 0 buru nu a kaa, ‘O hi

n'aka badnuy..” ” (Be ngotu ogwnu ele badnu
kwnornu nu kpakara badnu kweru nu Joni bu nye
owhnurninya n'ezi.) 33 Be saru Jizosi, “A maa.”

Jizosikanu be, “M jaaka masinu anu rewhnarikne
me ji neeme kpakara nhne ka.”

12

Elulu ele ernu ekwu vaini
(Mat 21:33-46; Luk 20:9-19)

1Jizosi panizo nookwunu be gka n'elulu, “Otu
nyerukna kparu vaini, 90 gha a mgbugba ghurug-
buru. O gwu igbodo hne be zosna mKkpuru isisi. O
wuru oro olu ele nse, o gweru ekwuwam yisin'aka
ele jeelekota a, whoga zne n'eli berere. 2 Nga ige
0 gho mkpuru duruy, o ziznenu ele ernu ekwu wam
otu ohi, ma ¢ nahia be agwna mkpuru hi n'ekwu
wam. 3 Be nwuygwu a, pnia nhne, zihala a n'aka
etekne. 4 O zizne kwno ohi berere, be liwa nye ki
risi, mee kwno a nhne iwhnerne. 5O zizne kwno
nye berere, be ghu nye ki, nu agida ele berere, be
pnia agwna nhne, gbhu agwna be.

6 “Nyerukna wam nwernu otu badnu ke gw-
narny, bu nnwgo ¢ whnurnu n'anya, o zizne a
n'ipne-aznuy, kaa, ‘Be joosobisinu nnwo m.’

7 “Kovu nu ele ernu ekwu wam Kkwuritaru
n'esilawuru be, ‘Ka bu nye jeeri mkpe nye nwe
ekwu ka, anu va ma a gbu a, nhne mkpe a joobu ke

ai’ 8 Be nwugwu a ghu a, tuwhume a n'azny ekwu
wam.
9 “Kini bu nhne nye nwe ekwu wam jeeme? O

jaava, gbumekwo ele ekwu wam, gweru ekwu wam
nyewhete n'aka ele berere. 10 Any gwnuna nhne
be gharu n'gkwukwo nso,

‘Akaworugwu ke ele noowu oro juru,
kiyam gholam risi nsukala Qro.
11Ka bu ernu Nyenwe ai,
0 bu nhne ndu-ehni n'anya ai’?”

12 Be pio kpa be joonwugwu a, kwnornu nu be
mahiaru nu be bu ele o kwno tnu elulu ka. Kovu
nu be turu ogwnu agida ele badnu wam, be gharu
alahna.

Otu ntu-eli
(Mat 22:15-22; Luk 20:20-26)
13Be ziznenu a agwna ele Farisi nu ele dagwunu
Erodu ma be nwugwu a n'ikwu-gnu a. 14 Be vaa,
kanu a, “Nye-zni-nhne, a magwu nu i kwu ezi gka,
1s0 badnu anya, kwnornu nu i 1é badnu anya nu
ruwhnu, kovu i neezni apna Chiokike n'ezi gka, 0
buru gma n'iwu a tu ntu nyee Siza, sobu nu ¢ buo
oma? A tu sobu a tu?”
15Jizgsi mahiaru ruwhnu lawuyru be. O kanu be,
“Anu kwno kini naakpa m iru? Gweyanu m otu
mkpuru iwai me ledu a anya.”
16 Be gweyanu a, 0 sikwa be, “Nyele nwe ruwhnu
nu rewhna ka?”
Be kaa, “Siza nwe.”
177izosi kanu be, “Anu nyee Siza nhne ke Siza,
nyee masi Chiokike nhne ke Chiokike.”
O du kpakara be ehni nu hne 9 zi.

Ajiji gbasiri olizo n'enwu
(Mat 22:23-33; Luk 20:27-40)

18 Ele Sadusi, ka bu ele karu nu olizo n'enwu z4,
vakwnusi Jizgsi, sikwa a, 1° “Nye-zni-nhne, Mozizi
gbaru n'okwukwo nyee ai, kaa, ‘O buru nu nwene
rukna nyerukna nwy, ghasa nnwerne a, kovu nu

0 nwée rumu, nwene a rukna jooluru nnwerne a
muhianu nwene a rukna rumu.” 20 Rumu nne esau
zi, ke mbom luru nnwerne nwuma, nwée nnwo,
21 ke ebo kwuru a, 0 nwu masi, 0 nwée nnwo, ke
eto masi otu aka wam. 22 Ele rukna esau wam
nwée nnwo, n'ipne-azny kpakara be nu nwerinya
wam nwukparu. 23N'olizo n'enwu, nyerinya wam o
joobu nnwerne nyele n'esilawuru be, kwnornu nu
be esau luru a nu nnwerne?”

24 Jizosi saru be, “Anu gahieru apna, any maa
nhne be gharu n'okwukwo nsg, mobu rikne ke
Chiokike. 25 Kwnornu nu nga be jeehi n'enwu lizo,
be 1u nnwerne, be gho nzi, kovu nu be nu lele ele
enine izi n'oligwe. 26 Nu nhne gbasiri o0lizo n'enwu
ke ele nwurnu gnwu, anu gwnuna n'okwukwo Moz-
izi nu hne be gharu nhne gbasiri isisi mati wam
neerne bekwnu, kpa Chiokike jiri kanu a, ‘Mawa
bu Chiokike ke Ebereham, nu Chiokike ke Aziki,
nu Chiokike ke Jekopu’? 27 Q buo Chiokike ke ele
nwurnu onwu, kovu Chiokike ke ele zi budnu. Anu
naagahie apna k'agida.”

Iwu ke kakwo ibne a
(Mat 22:34-40; Luk 10:25-28)

28 Otu nu rime ele zni iwu ele Ju vary, nu hne
be neesikwarita ehni be ajiji, 0 mahiaru nu Jizgsi
sakwaru be nkari, o sikwa a, kaa, “Ndaa ke bu ke
mbom nu kpakara nhne be nyernu n'iwu?”

297izogsi saru a, kaa, “Ke mbom bu ka, ‘Anu bnote
nsni Izireli, Nyenwe ai Chiokike ai, Nyenwe ai bu
otu. 30T joowhnu Nyenwe ai bu Chiokike i n'anya,
hite nu kpakara mkpomai, hiteny kpakara eninei,
hite nu kpakara oriri 1, hite nu kpakara iknernema
1. 31 Ke ebo bu ka, ‘T joowhnu nye agbatibi i n'anya

lele ehni 1’ Q z& nhne berere be nyernu n'iwu ke
kakwo ka.”

32 Nye zni iwu ele Ju wam kaa, “Owe! Nye-
zni-nhne, i kalam n'ezi nu o0 bu otu Chiokike, nu
0 z4 nye berere, okwolem ya, 33 nu ¢ whnu a
n'anya hite ny kpakara mkpomai, hite nu kpakara
oghohia i, hite nu kpakara iknernema i, nu 0 whnu
nye agbatibi i n'anya lele ehni i, kakwo kpakara
ariohna gkporne bekwnu nu ariohna berere.”

34Nga Jizosi whnurnu nu 0 sakwayaru a lele nye
nwernu akoniche K'ezi, 0 kanu a, “I zila ikere nu
hne eli-eze Chiokike zi.”

Nga ka wheru, 0 zima nye berere nwernu rikne
sikwa a ajiji berere.

Karaijsi bu nnwo nyele?
(Mat 22:41-46; Luk 20:41-44)

35 Nga Jizosi neezni nhne n'QOro Nso Chiokike, 0
sikwaru, “Ndaa kpa ele zniiwu ele Jujirinaakaa nu
Karaisi bu Nnwo Devidi? 36 Enine Nso hiri n'onu
Devidi kwu oka, kaa,

‘Nyenwe ai kannu Nyenwe m,

Daziri eli n'akarikwnunga m,

tem du nga me jaabita ele irno i

nu mkpururu ochi i lawuru.’
37Devidi n'iwhuru a noosukwu a Nyenwe a, ndaa
kpa o jeeji buru nnwo Devidi?”

Anu zeru ele zni iwu
eleju
(Mat 23:1-36; Luk 20:45-47)
Agida ele badnu wam jiri snarnima nurnu ikwu-
onu a. 38 Kpa Jizosi neezni nhne, 0 kaa, “Anu zeru
ele zniiwu eleJu, ele g naamasi be o wo iwo awura

ogologo naagaghari, 0 naamasi be ele badnu nee-
bekwu be ikwu n'ahia, 39 nu 0 dazi nu risi ngadna
n'gro Qgbako ele Ju, ma nu ngadna kakwo mma
n'ggbako iriri anu. 40 Be bu ele neeridna oro ele
rinya nzi be nwurnu, neekpe ogologo okpukpe
ma ele badnu whnu be. Be jaata awhnuwhnu ke
kakwo.”

Nkesi ke nwerinya
nzi a nwurnu

(Luk 21:1-4)

41Tizosi daziri n'Oro Nso Chiokike kete ruwhnu

nu hne be bitaru nhne nty, ¢ whnurnu agida ele
badnu hne be nootusi iwai nu nhne be nootubna
iwai. Agida ele kwu nootusi k'agida. 42 Otunyerinya,
bu womboni ke nzi a nwurnu vary, tubna mkpuru
iwai mati lawuru, ke whuyaru jwai mati. 430 sukwu
ele sno apna a, kanu be, “Me kanu anu ezi gka,
nwerinya ka bu womboni ke nzi a nwurnu, tusiri
iwai kakwo ke kpakara ele berere tubnarnu hne be
bi iwai. 44 Kpakara be masiri aka n'agida ekwnu be
nwernu gweboru tusi, kgvu nu ya, womboni wam,
tusikworu kpakara nhne o nwernu o jiri wuru.”

13

Be joolulu Qro Nso
Chiokike
(Mat 24:1,2; Luk 21:5,6)

1 Nga Jizosi whuyaru n'Oro Nso Chiokike, otu nu
rime ele sno apna a kary, “Nye-zni-nhne, le kpa
oro ele ka ny akaworugwu be jiri wu be nu mma.”

27Jizosi saru a, “I whnuna kpakara oro kwu ele
ka? Otu akaworugwu joogwuzo n'olu ibne a hna,
be jaakwnadna kpakara be n'eli.”

Mmekpehni nu
Okpakna ehni
(Mat 24:3-14; Luk 21:7-19)

3 Nga 0 daziri eli n'olu Rugwu Olivu ke kegwu
ruwhnu n'Qro Nso Chiokike, Pita nu Jemisi, nu
Joni, nu Anduru, sikwa a ichne, kaa, 4 “Kanu ai nga
kpakara nhne ele ka jeeme. Kini jeegesi ige nhne
ka jeemezu?”

5> Jizosi kanu be, “Anya du anu eli, 90 zi nye
obula duhie anu. 6 Kwnornu nu agida ele badnu
jaava nu rewhna m, naakaa, ‘Mawa bu Karaisi,” be
jooduwhu agida ele badnu. 7 Nga anu joonu ggwnu
nu otnutnu ggwnu, anu tuko ogwnu. Kpakara nhne
ka jeebe osno mee, kovu okwukwo nhne ydoduge.
8 Mba jeelizo megidne mba berere, eli-eze jeelizo
megidne eli-eze berere, eli otne enye jaazi ny hne
zi 0do n'odo, gkwnunyo jaazi. Kpakara nhne ka
joonu lele gpanizo ighughu omumu nnwo.

9“Kovu anya du anu eli hne anu zi. Be jeegweru
anu nyee n'aka ele ikpe zi gdo n'odo, be jaapnia anu
nhne n'gro ggbako ele Ju zi 9do n'0do, anu joogwuzo
nu ruwhnu ele risi nu ele eze kwnornu nu me, ma
0 buru nhne akebne. 10Be jeeberu gsno kpo okwo
izi oma nu kpakara mba. 11 Nga be nwygwuru anu
gweya anu n'oro ikpe, anu béekwadia gsno rigbu
ehni anu n'griri nhne anu jaakaa. Anu kwu nhne
obula Chiokike karu any kwu ige wam, kwnornu
nu Enine Nso jookwunu anu onu any. 12 Nwene
jeegweru nwene a nyee n'aka enwu, nda jeeg-
weru nnwo a nyemako. Rumu jeelizo megidne ele
murnu be, mee ma be nwu enwu. 13 Kpakara ele
badnu joosno anu irno kwnornu ny me. Kovu be

jooznohia nye gbula ke jaaknata mkpoma, dazigidne
du okwukwo kpakara nhne.

Awhnuwhnu ke
ele Jeruselem jaata
(Mat 24:15-28; Luk 21:20-24)

14“Nga anu joowhnu nhne ruru oruke zinu hne o
kweésile 9 zi, nye ngogwnu nhne ka, ghohia, ele zi nu
eli Judiya n'ige wam gbazne n'olu rugwu. 15 Nye
ke zi n'olu oro, 0 hiednakg, mobu bna nu rime oro
zne kwahala nhne zi nu rime oro a. 16 Nye zi masi
n'ekwu, 0 ldhna aznu zne chiriiwo a. 17 Awhnuwhnu
jaazinu ele rinya zi rime nu ele neechi nnwo rema
n'ige wam. 18 Any kpe okpukpe o buko n'ige
okirika. 19 Kwnornu ny ige wam agida mmekpehni
jaazi ke zikolele ke nga owa ke Chiokike kpuru
panizoru du kitna, owe, 0 jdazi kwno berere. 20 Q
buru nyu Nyenwe ai méne gbochi wam zi ichichi, ¢
zabadnu gbula be jooznohiali. Kovu kwnornunu ele
0 hohiaru, 0o mernu gbochi wam ziri ichichi.

21 “N'ige wam, 0 buru nu badnu o¢bula jaakanu
anu, ‘Le, Karaisi zi hna,” mobu ‘Q zi piari’ anu
kweéko. 22 Karaisi aghalaghala zi odo n'gdo, nu ele
owhnurninya aghalaghala zi 9do n'odo joowo iwhne,
neegesi nhne elekema ny nhne ndu-ehni zi odo
n'odo, ma be duwhu ele Chiokike hohiaru, 0 buru
nu o jeekwe omume. 23 Kovu anya du anu eli, m
bele m gsno kakwnonu anu kpakara nhne nga be
y€emene eme.

Nnwo ke Badnu vawa
(Mat 24:29-31; Luk 21:25-28)
24 “N'ige wam, nga mmekpehni wam whe-
mernu,

‘Ehnam jaagba ochichiri,
enwa jéenye iwhne a,
25 mbo ke oligwe jaadna,
kpakara iknernema ke zi oligwe joohnio

ohnio.’
26 “N'ige wam be joowhnu Nnwo ke Badnu hne

0 naava n'okne iknernema ny igwugwu. 270
jeezihala ele enine izi a be hite nu ruwhere eno
k'owa chikota ele ke a Chiokike hohiaru, hite n'otu
osotoma QOwa du n'gsotoma berere.

Muhia nhne hite n'isisi
be kwu figi
(Mat 24:32-35; Luk 21:29-33)

28 “Any muhia nhne hite n'isisi figi. Nga nkala a
zilam piali piali, nooruhia masi gkwukwo ikne, anu
mahia ny nduru-mini zi ndundu. 29 Kpam masi,
nga anu joowhnu kpakara nhne ka hne be beteru
neeme, anu mahia nu n'ige wam zi ndundu, n'onu-
mgbo. 30 Me kanu anu ezi gka, ebiri ka jéewhe ria
ria tem kpakara nhne ka mezu. 31 Oligwe nu gwa
jaagawhe, kovu kpakara ikwu-onu m jaagawhe ria
ria.

O zd nye magwu
obochi wam
(Mat 24:36-44)

32 “Kovu 0 z4& nye magwu oObochi wam maobu
Otnu-ige wam, ele enine izi zi n'oligwe maa masi,
Nnwg wam maa masi. Okwolem Nda m kpoi bu
nye magwu. 33 Anya du anu eli, anu se nse, kpe
okpukpe, kwnornu nu anu maanga ige jaava. 3¢ Q
nu lele hne badnu neezne nhne, nga 0 ngowhoga
n'gro a, 0 nyewhete gro a n'aka ele ohi a, ma be

legidne a anya. O nyee kwno nye gbula nhne 0
joornu, nyee masi nye ke zi n'gnu-mgbo iwu o se
nse. 35 Kam kpayary, anu neese nse, kwnornu nu
anu maa nga nyenwe Qro jaava, mobu n'anyasnu,
mobu n'esilawuru abali, mobu ige ochichi kwnarnu
ekwna, mobu n'gsisi. 36 Anu se nse, 0 zi 0 va kpuru-
gadnam, whnuy hne any neezni anyarna. 37 Nhne
me naakanu anu bu nhne me naakanu kpakara
badnuy, anu se nse.”

14

Be gbaru iznuznu
0 gbu Jizosi
(Mat 25:1-5; Luk 22:1,2; Jon 11:45-53)

10 gwnarnu gbochi lawuru ¢ du Iriri Qgawhe nu
Iriri Bredi Whuge Owhu. Ele risi ariohna nu ele
zni iwu ele Ju noopio apna be joonwugwu Jizosi
n'aghigho, ma be ghu a. 2 Be kary, “Kovu ¢ jéobu
n'Iriri ka, 0 zi a kpasu ghna.”

Be teru Jizosi mono
nu Betani
(Mat 26:6-13; Jon 12:1-8)

3 Nga Jizosi zi nu Betani n'gro Saimoni nye riaru
nchnichna, 0 dazi neeri wiri. Otu nyerinya bnan-
yarny, nye vu mono otute zi n'ite alabasita ghuru
onu be ji eknarna nadi zi snam mee. O liwama ite
wam, wusi mono otute wam nu risi Jizosi. 4 Agwna
ele zi pii weru ehni k'agida naakaa, “Kini kpayaru
be wuwhuru mono otute ka etekne? 5 Be znernu
ere ya riwhu mkpuru iwai eto nyee ele mboni.” Be
naatamunu nwerinya wam.

6 Jizosi kanu be, “Anu gharu a! Ndaa nhne anu
kwno neemekpa a ehni? Q rnurnu ernu gma n'ehni
m. 7 Ele mboni nu anu zi ige gbula, ige gbula anu
pioru, anu nwernu rikne menu be nhne gma, kovu
nu any jéenwehia m ige gbula. & O mernu nhne o
nwernu rikne o mee. Q beru gsno te ehni m mono,
bikwata m n'olili m. ® Me kanu anu ezi oka, hne nu
hne obula be kporu okwo izi gma ka nu kpakara
owa, be jookwuhia nhne nwerinya ka mernu, ma
0 buru nhne be jeeji neechenwanya a.”

Judasi kweruru o re Jizosi
(Mat 26:14-16; Luk 22:3-6)

10 Judasi Isikarioti, otu nu rime nri nu badnu
lawuyru ele sno apna a, znekwnusiri ele risi
ariohna, ma o gweru Jizosi nyee n'aka be. 11 Nga
be nurnu a, be nwudnarnu, be kwe o nyee a iwai. O
bete o pio oghere o jeegweru Jizgsi nyee be.

Jizosi nu ele sno apna a
rirt Iriri Qgawhe
(Mat 26:17-25; Luk 22:7-14,21-23; Jon 13:21-30)
12N'obochi mbom ke Iriri Bredi Whuge Owhu, nga
be naakwa ariohna atnurnu Qgawhe, ele sno apna a
sikwa Jizosi, “Ndaa hne i pioru ma a mekwatanu i
ma iri Iriri Qgawhe?”

13 0 zihala badnu lawuru nu rime ele sno apna
a, 0 kanu be, “Anu zne nu rime Jeruselem, otu
nyerukna vugwu idudu mini jaavakwnusi anuy,
anu sno a. !4 Anu snornu a zne n'oro obula 0
bnaznernu, anu kanu nyenwe gro wam, ‘Nye-zni-
nhne kary, Ndaa hne oro ele izne m zi, hne me nu
ele sno apna m jeeri Iriri Qgawhe? 15 O jeegesi

anu otu onu-Qro zi rude n'oro olu be mekwataru,
bikwata masi. Anu mekwatanu ai pii.”

16 Ele sno apna a whoga, bna nu Jeruselem
whnukpa kpakara nhne lele kpa Jizosi karu. Be
mekwata Iriri Qgawhe.

17 N'ogbednachi, Jizosi nu nri nu badnu lawuru
ele sno apna a snornu va. 18 Nga be daziri eli neeri
wiri, Jizosi kaa, “N'ezi me kanu any, otu badnu
n'esilawuru any, by nye me nu a neeriko wiri,
jeere m.”

19 Q0 panizo noogbu be igbugbu n'ovu, be
neesikwa a n'otu n'otu, “O bu mawa sa?”

20 Q kanu be, “O bu otu nyenum nu rime anu nri
nu badnu lawyru, nye me nu a noosnukota wiri
n'otu agbugba wiri. 21 Nnwo ke Badnu jaala lele
kpa be gharu a n'okwukwo nsg gbasiri a, kovu nu
awhnuwhnu jaazinu nyerukna wam be jeehi n'aka
a re Nnwo ke Badnu. Q buru gma ¢ buru be muna
nyerukna wam.”

Wiri Anyasnu Nyenwe aj
(Mat 26:26-30; Luk 22:14-20; 1 Kor 11:23-25)

22 Nga be zi neeri wiri, Jizosi gweru bredi, tunu
Chiokike mmamma, nyawama a, nyee ele sno
apna a, kaa, “Anuy gweru, ka bu ang-ehni m.”

23 0 gweru okiko, tu mmamma o nyee be,
kpakara nwornu nu rime a. 24 Q kanu be, “Ka bu
ovnarna m ke ogba-njo-ehni be ngowusi kwnornu
agidabadnu. 25N'ezi me kany any, mjdonwoma m
manya hin'isisi vaini whuya ria ria tem du n'gbochi
me joonwo a ke ikne n'eli-eze Nda m.”

26 Nga be gwnukparu eri, be whoga zne nu
Rugwu Olivu.

Jizosi karu nu Pita
Joogonahoru a
(Mat 26:31-35; Luk 22:31-34; Jon 13:36-38)
27 Jizosi kanu be, “Kpakara anu jaagbakwo eso,
kwnornu nu be gharu a n'gkwukwo nso, kaa,
‘M joogbu nye nooznu atnurnu,
atnurnu a jaagbakeme.
28 Kovu nga me hiri n'enwu lizg, m jeebe anu gsno
zne Galili.”
29 Pita kanu a, “Q burubedi nu kpakara badnu
gbakwo eso, kgvu m jaagba eso.”
30Jizosi kanu a, “N'ezi me naakanu i, n'abali ka,
nga okne Qchichi ndakwnana ekwna mgha lawuru, i
joogonahoru m mgba eto.”
31 Kovu o kwusiri rikne k'agida kaa, “O buru nu
0 zi mkpa ny m joosno i nwy, m joogonahoru i ria
ria.” Kpakara be kakwnornu kpam.

Jizosi kperu okpukpe
nu Gesemani
(Mat 26:36-46; Luk 22:39-46)

32 Be vadu nu hne be kwu Gesemani, Jizosi kanu
ele sno apna a, “Anu daziri hna, me kpe okpukpe.”
33 0 kwuru Pita nu Jemisi nu Joni, 0 panizo o gbu
a ighugbu nu o wute a nu mkpoma. 34 Q kanu be,
“O noogbu m mkpoma m ighugbu k'agida du enwu,
anu dazigidne hna, se nse.”

350 znetunu ruwhnu, dna kpu ruwhnun'eli kpe
okpukpe, ma ige awhnuwhnu ka gawheru a, ¢ buru
nu o jeekwe omume. 36 Q kaa, “Papa, Nda m, i
meli nhne dum, gwemenu m okiko awhnuwhnu
ka, kovu 0 buo nhne me pioru, kovu nhne i pioru.”

370 va whnu hne be neezni anyarna, ¢ kanu
Pita, “Saimoni, i neezni anyarna? I nwée rikne se
nse otu gtnu-ige? 38 Anu se nse, kpe okpukpe, 0 zi
anu dnabna nu rime ornurna. Enine ke badnu zi
bekwnu, kovu nu ang-ehni zila rikne.”

390 zne kwno berere kpe okpukpe, nookwu otu
oka wam. 40 Q yahna berere whnu ele sno apna
a hne be neezni anyarna kwnornu nu anya be zi
rinya, be maa nhne be jaasa a.

41 Q va ke mgba eto, 0 kanu be, “Anu zi koriri
neezni anyarna, noozukwa inwe? Q kwna kpam,
0 dulam, be neegweru Nnwo ke Badnu resi n'aka
ele mmehie. 42 Anu lizg, ma a zne. Le nye neeg-
weru m nyee zi ndundu.”

Be nwudnernu Jizosi
(Mat 26:47-56; Luk 22:47-53; Jon 18:3-12)
43Ngangam Jizosi kpugwu gka wam n'onu, Judasi,

otu nu rime nri nu badnu lawuru wam ele sno
apna a vary, ya nu agida badnu ele ji ama-ogwnu
nu okpiri hite ny hne ele risi ariohna nu ele zni
iwu ele Ju nu ele okno badnu zi va. 44 Nye reru a
nyenem be nhne elekema, kaa, “Nye obula ke me
joosnutu onu nye wam bu ya, anu nwuygwu a, duru
azne.”

45 Ngangam Judasi vary, o znekwnusi Jizgsi,
sukwu a, “Nye-zni-nhne.” O snutu a gnu. 46 Be
tukwasi Jizosi aka, nwugwusi a rikne. 47 Otu n'ele
gwuzogwu ndundu mniohiaru ama-ggwnu a, ghu
nye izi nye risi ariohna, bihala a nsni.

48 Jizosi kanu be, “Anu kpagwu ama-ogwnu nu
okpiri whuya ¢ nwugwu m lele m by m nye
neemegidne iwu eli? 49 Kpakara gbochi me nu anu

Zi n'Oro Nso Chiokike hne me neezni anu nhne,
anu nwuge m, kovu kpakara nhne ka mernu ma
nhne be gbaru n'gkwukwo nsg mezu.”

50 Kpakara ele sno apna Jizosi ghasaru a
gbawhu.

51 Otu wikoro snogwu Jizosi, nye ji iwo abochna
kpusni ehni a. Be nwugwu a, 52 ¢ sigbasi iwo abochna
a, gharu eto ghawhu.

Jizosi gwuzo nu ruwhnu

ele eze-ikpe
(Mat 26:26,57-68; Luk 22:54,55,63-71; Jon
18:13,14,19-24)

53 Be duru Jizosi znekwnusi nye risi ariohna,
kpakara ele risi ariohna nu ele okno badnu nu ele
zni iwu ele Ju ghakoru. >4 Pita snornu a nu hne
zi ikere, bna nu rime ederezi nye risi ariohna, 0
daziri n'esilawyru ele nse, naanya bekwnu. 35 Ele
risi ariohna nu kpakara ele eze-ikpe pioru nhne
be ji gbagidne Jizgsi akebne ma be gbu a, be
piohiala. 56 Agida ele badnu gharu akebne agha-
laghala ghagidne a, kovu nu akebne be buo otu.

57 Agwna be lizg, gha akebne aghalaghala
ghagidne a, naakaa, 58 “A nurnu hne ¢ kary, ‘M
jaakwnadna Oro Nso Chiokike ka be jiri aka wu,
n'gbochi eto m joowu Qro Nsg berere ke be jile aka
wu.” ” 39 Kovu nu akebne be dnakotala.

60 Nye risi ariohna lizoru n'esilawuru be sikwa
Jizosi, kaa, “O za nhne i naasa? Kini by akebne ka
ele badnu ka naagbagidne i?”

61 Kovu Jizosi kpusnirnu onu, 0 zd nhne o saru.
Nyerisi ariohna sikwa kwno a, “OQ bu jiwa bu Karaisi,
Nnwo Chiokike be goziri 0gozi?”

62 Jizgsi kaa, “O bu mawa, anu joowhnu masi
Nnwo ke Badnu hne ¢ dazi n'akarikwnunga
Chiokike ke bu Dikne, naava masi n'erumeru
oligwe.”

63 Nye risi ariohna dowama iwo a, kaa, “Ndaa
nhne a kwno noopio ele akebne berere? 64 Anu
nurnu okwulu wam o kwuru kwugidne Chiokike,
Kini bu echiche anu?”

Kpakara be marnu a ikpe enwu, kaa, “O kwesiri
0 NWu enwu.”

65 Agwna be panizo 0 gbusi a onu-mini, nu
0 knesni a ruwhnu, ngogbo a aka, naakanu a,
“Whnunu ai gwhnurninya.” Ele nse donawhuru be
Jizosi, noogbo aka.

Pita gonahoru Jizgsi
27)(Mat 26:69-75; Luk 22:56-62; Luk 18:15-18,25-

66 Nga Pita zi nu ederezi, otu nnwo oknornokno
ele neeznenu nye risi ariohna izi varu. 67 Nga o
whnurnu Pita naanya bekwnu, o le a anya, kaa, “Ji
n'iwhuru i nu Jizosi nye Nazareti zi.”

68 Kovu 0 gorukaa, “M mdam, m ghdhialam nhne
1 naakaa.” O whoga zne n'onu-mgbo, okne Qchichi
kwna ekwna.

69Woknornokno wam whnu a, 0 naakanu kwno
ele gwuzo ndundu, “Nwerukna ka bu otu ny rime
be.” 70 Pita go kwno berere.

Ngaige mati whemernu ele gwuzo ndundu kanu
Pita berere, “N'ezi, 1 bu otu nu rime be, kwnornu
nu i bu nye Galili.”

71 Q panizo ngogo ngugo, noodu risi, naakaa, “M
maam nyerukna ka anu nookwu gka a.”



Maki 14:72 1viii Maki 15:10

72 Ngangam, okne ochichi kwnarnu ekwna ke
mgha lawuru. Pita chenwanya ikwu-onu wam
Jizosi kwunnu a, “Nga okne ochichi ydakwnana
ekwna mgba lawuru, 1 joogonahoru m mgba eto.”
Nga o chenwanyarnu a, 0 kwna ekwna.

15

Jizosi gwuzo nu

ruwhnu Paileti
(Mat27:1,2,11-14; Luk 23:1-5; Jon 18:28-38)

1 N'onu 0sisi, ele risi ariohna nu ele okno badnu
nuelezniiwu ele Junu kpakara ele eze-ikpe gharu
iznuznu, be kne Jizgsi eriri, duru a zne, gweru a
nyewhete n'aka Paileti. 2 Paileti sikwa a, “I bu eze
ele Ju?”

Jizosi saru a, “Owe! Jin'iwhuru i karu kpam.”

3 Ele risi ariohna noobno a agida nhne. 4 Paileti
sikwa kwno a berere, “O za nhne i naasa? Le agida
nhne be noobno i.”

5Kovu Jizosi sdla nhne gbula. Ka duru Paileti ehni.

Be marnu Jizosi ikpe enwu
(Mat 27:15-26; Luk 23:13-25; Jon 18:39---19:16)
6 N'Iriri Qgawhe gbula Paileti neesigbasinu be otu

nye ikelu, nye be rioru a. 7 Otu nye zi n'ikelu be
nookwu Barabasi nye zi n'ikelu ya nu ele lizoru
lusi ele risi gchichi ggwnu. O gburu badnu n'ggwnu
wam. 8 Agida ele badny wam panizo noorio Paileti
ma o menu be lele kpa o ji neemenu be. 9 Paileti
sikwaru be, “Anu pioru me sigbasinu anu eze ele
Ju?” 10 Q mahiari nu ele risi ariohna kwuyannu a
Jizosi kwnornu gwho-anya.

11 Kovu ele risi ariohna sigidnernu ighudu ele
badnu wam be kaa 0 sigbasinu be Barabasi, 90 buo
Jizosi. 12 Paileti sikwaru berere, “O by kini nhne anu
pioru me mee nye wam anu nookwu eze ele Ju?”

13 Be siwama okokoba berere, “Kpogidne a
n'ogba.”

14 Paileti sikwa be, “Kini mernu? Kini bu nhne gjo
ke o mernu?”

Be siwama okokoba ke kakwo, “Kpogidne a
n'ggba.”

15 Kpa Paileti pioru o mee nhne jaamasi agida
ele badnu wam, ¢ sigbasinu be Barabasi. Nga o
pniakworu Jizgsi nhne, o gweru a nyewhete be ma
be kpogidne a n'ogba.

Ele ogwnu kpariri Jizosi
(Mat 27:27-31; Jon 19:2,3)

16 Ele ggwnu duru Jizosi bna n'gbna nye Qchichi.
Be sukwukota kpakara odobiri ele ogwnu. 17 Be
wosl a iwo naachna odno odno, be kpa okpu
igwnu, kpusi a nu risi. 18 Be panizo neebekwu a,
naakaa, “A bekwulem ji, Eze ele Ju.” 19 Be gweru
isisineeli a nu risi, ngogbu a gnu-mini, ghu mpnerne
ochi n'eli, kponu a risi eli. 20 Nga be mekworu a
nhne rumu, be tuma a iwo odno odno wam, wosi
a kpakara iwo a. Be duru a zne ma be kpogidne a
n'ogba.

Be kpogidnernu Jizosi
n'ogba
(Mat 27:32-44; Luk 23:26-43; Jon 19:17-27)
21 Be sigidne otu nye neewhe ewhe, kanu a, o
vuru ggba a. Nye ka bu Saimoni nye Sirini, nda

Alekizanda nu Rufosi, hne o hi n'azny mba naab-
nanya Jeruselem. 22 Be duru Jizgsi zne ny hne be
kwu Golugota, ke bu “Hne Okpokoro Risi.” 23 Be
nyega a manya be gwary maa, kovu nu 9 nwgna
a. 24 Be kpogidne a n'ogba, ele ggwnu ke iwo a
n'esilawuru be nga be vukworu ggbanuchi ke gesiri
ke nye obula jeegwe. 25Q bu nu otnu-ige tolu™ n'gsisi
nga be kpogidnernu a n'ogba. 26 Be ghahiaru nhne
be bnornu a, “Eze ele Ju.” 27 Be kpogidnernu ya
nu ele rukna lawuru nooznu buznu n'olu ggba, otu
badnu n'akarikwnunga a, nye ke berere n'akarita
a. [ 22 Nhne be gbaru n'okwukwo nsg mezuru ke
kary, “Be gwnukotaru ya n'ele aruru-eli.”]

29 Ele naagawhe naakaja a, neewhnuwhne risi
be, naakaa, “Ngwanu! Ji nye jaakwnadna Qro Nso
Chiokike, wu kwno a n'gbochi eto. 30 Znohia ehni i,
hin'olu ggba hiedna.”

31 O bu masi kpa ele risi ariohna nuy ele zni
iwu ele Ju naakpari a n'esilawuru be, naakaa, “O
znohiaru ele berere, o nwée rikne znohia ehni a.
32 Karaisi eze Izireli, hi n'olu ggba hiedna kitna, ma
a whny, kweru masi.”

Ele be kpogidnernu be nu Jizosi n'olu ggba zi masi
naakpari a.

Enwu Jizosi
(Mat 27:45-56; Luk 23:44-49; Jon 19:28-30)
33 Hite n'esilawuru iwhnehnie,T ochichiri ghas-
nirni kpakara eli wam du n'otnu-ige ke eto.}

* 15:25 otnu-ige tolu: gokwukwo ke mbom kwuru ige awa ke eto
T 15:33 n'esilawuruiwhnehnie: gkwukwo ke mbom kwuru ige awa

isunu I 15:33 otnu-ige ke eto: gkwukwo ke mbom kwuru ige awa
tolu

34 N'otnu-ige ke eto, Jizosi jiri okne nkoli siwama,
“Eloi, Eloi lama sabatani,” ke bu, “Chiokike m,
Chiokike m, kini mernu i ghasary m?”

35 Agwna ele gwuzogwu ndundu, nga be nurnu a,
be naakaa, “Bno nsni, o noosukwu Elaija.” 36 Otu
nyenum gbaru eso, gweru manya gharu oka rusi
sponji ke zi n'isisi nu rime a, nyee Jizgsi ma o0 nwo,
kaa, “Gharu a, a lesi ma Elaija jaava o gwedna a
n'ogba.”

37]izosi gweru okne nkoli si okokoba, nwebime
inwe.

38 [kpe obnosni ke Qro Nso Chiokike ghawaru
ebo hite n'olu du eli. 39 Nga nye risi ggwnu neechi
otu riwhu ele ggwnu gwuzo ndundu kela ruwhnu
hne o zi, whnurnu kpa o jiri kna inwe, ¢ kaa, “N'ezi,
nyerukna ka buri Nnwg Chiokike.”

40 Ele rinya zi ikere neelekiri nhne neeme, ag-
wna be bu Meri Magidalini, nu Meri nne Jemisi ke
mati nu Josis, nu Salomi. 41 Ele ka snornu Jizosi
nga o zi nu Galili, ele neeznenu a izi. Nu agida ele
rinya berere ele snornu a va Jeruselem.

Be liri Jizosi
(Mat 27:57-61; Luk 23:50-56; Jon 19:38-42)
42Nga o duru ogbednachi, hne o bu gbochi ojikn-
ernu, ke bu obochi begwu Qbochi Ozukwa Inwe
osno, 43 Josefu nye Arimatiya vary, nye bu otu nu
ele ikpe, bu masi nye be ngosobisinu, nye neese
eli-eze Chiokike, nwerukna ka ji anya rikne znek-
wnusi Paileti rio a iznu Jizgsi. 44 Q gbagwojiri
Paileti anya nu Jizgsi nwunam. O sukwu nye risi
ogwnu wam sikwa a ma 9 nwuna. 45 Nga 0 mahiaru
n'gnu nye risi ggwnu wam nu Jizgsi nwWunam, 0

kweru be vute Josefu iznu a. 46 Josefu zyya ikpe
marny mma, nga o vudnarnu iznu a, 0 whu a
n'ikpe marnu mma wam, vubna a nu rime ilili ke
be gwuhiaru nu rime rugwu. O gweru otu rugwu
kpusni gnu ilili wam. 47 Meri Magidalini, nu Meri
nne Josis whnuyrnu hne o liri a.

16

Jizosilizoru n'enwu
(Mat 28:1-8; Luk 24:1-12; Jon 20:1-10)

1 Nga Obochi Ozukwa Inwe wheru, Meri
Magidalini nu Meri nne Jemisi, nu Salomi, zyyaru
mono neesni eknarna Oma zi 0do n'odo ma be zne
te iznu Jizosi mono. 2 N'onu Qsisi n'gbochi mbom
n'ikwezu, be znernu n'ilili a nga ehnam waruy.
3 Be nookwurita n'ehni be, “Nyele jookpumenu ai
rugwu wam n'onu ilili?” 4 Nga be lelizoru anya be
whnurnu nu be vumenem rugwu wam. O zi rinya
k'agida. > Be bna rime ilili whnu wikoro dazigwu
n'akarikwnunga, o wogwu awura abochna, ogwnu
turu be.

60 kanube, “Ogwnu tuko any. Anunoopio Jizosi
nye Nazareti, nye be kpogidnernu n'ogba. O lizolam,
o zila hna. Le hne be bitaru a. 7 Kovu anu la, kanu
ele sno apna a nu Pita, ‘O belem anu gsno neezne
Galili, anu joowhnu a pii, lele kpa ¢ kannuy anu.” ”

8 Be whoga, hi n'ilili wam gbahala, ehni naama
be ririri nu ggbagwoji anya jigwu be, 0 za nye be
kannu nhne gbula, kwnornu nu ogwnu nootu be.

Jizosi mernu Meri Magidalini
whnu a anya
(Mat 28:9,10; Jon 20:11-18)

[ 9 Nga Jizosi hiri n'enwu lizo n'gnu gsisi n'gbochi
mbom n'ikwezu, o beru ogsno gesi ehni a Meri
Magidalini, nye ¢ chihalaru renwu Qjo esau nu rime
a. 100 zne kanu ele ny Jizgsi dazigwu nu mbom
hne be zi naagha mkpe, naakwna ekwna. 11 Nga
be nurnu nu Jizosi zi budnu, ny ya n'iwhuru a
whnurnu a, be kwéle. 12 Nga ka wheru, Jizosi
mernu badnu lawuruwhnu a n'gzizi berere nga be
neezne aznu mba. 13 Be lahna zne kanu ele gw-
narnu, be kwéle nhne be kwuru masi. 14 Omekwo,
Jizosi whuya iwhne hne nri nu otu badny wam
ele sno apna a zi neeri wiri. Q bnanu be mbna
kwnornu n'6kwe ekwe be nu mkpoma osi rikne be,
ke mernu be kwéle ikwu-gnu ele whnurnu a nga o
hiri n'enwulizg. 150 kanu be, “Anu zne nu kpakara
owa kponu kpakara badnu okwo izi gma. 16 Nye
kweruru, be wu a mini, bu nye be jooznohia a, nye
ke kwéle, be jaama a ikpe. 17 Nhne elekema ele
ka joosno ele kweru, be jaachihala renwu gjo nu
rewhna m, be jookwu gka nu riro ikne zi odo n'odo.
18 Be jaachi agwo n'aka, ¢ buru nu be nwo nhne
obula ke jaakpaya enwu, 0 za nhne o jeeme be, be
jootukwasi ele nriria aka, mee ehni buru be gma.”

Jizosi laru n'oligwe
(Luk 24:50-53; Ernu 1:9-11)

19 Nga Nyenwe ai Jizosi kwukwonnu be ¢ka, be
gwelizg a la n'oligwe, 0 daziri eli n'akarikwnunga
Chiokike. 20 Ele sno apna a whogaru ngokpo 0kwo
izi oma hne gbula, Nyenwe ai noosno be, ngornu
ernu, neegesi nu ikwu-gnu Chiokike bu ezi gka, hite
n'ernu ndu-ehni zi gdo n'odo ke be ngornu.]

